
XALQNING QALBINI ANGLASH YO‘LI
Dunyo tarixidagi barcha 
katta sivilizatsiyalarni 
birlashtiradigan umumiy 
jihatlar bor. Jumladan, inson 
kapitali, jamiyatdagi birdamlik 
va iqtisodiy barqarorlik. Mana 
shu uch jihatni taraqqiyot 
formulasi deyish mumkin. Bir 
qarashda oddiy koʻrinadigan bu 
formulani yaratish oson emas. 
Buning uchun tinimsiz mehnat, 
kuchli siyosiy iroda, bugungi 
kunni toʻgʻri baholab, kelajakni 
koʻra bilish lozim. Muhimi, 
xalqning qalbini anglab, uni 
ortidan ergashtira oladigan 
yetakchi boʻlishi zarur.

Mahallani rivojlantirish va jamiyatni 
yuksaltirish yilida bajarilayotgan ishlar, 
umuman, yangi Oʻzbekistondagi islohotlar 
oʻzida mana shu uch ustunni jamlagan. 
Shu oʻrinda joriy yil nomining mazmun-
mohiyatini qisqacha izohlasak. Xalqimiz 
azaldan barcha masalalarga mahallaning 
oʻzidan yechim topgan. Oqsoqollar ijtimoiy-
iqtisodiy masalalarni hal qilgan. Bunda 
jamiyatdagi birdamlik, bir-birini qoʻllab-
quvvatlash ish bergan. Masalan, oqsoqolning 
soʻzi bois, boylar iqtisodiy ahvoli ogʻir 
oilaga koʻmak bergan. Hunarmandlar yoʻqsil 

oilalar farzandlariga tamasiz kasb oʻrgatgan. 
Koʻchalar obodligi, asosan, hashar yoʻli 
bilan bajarilgan. Shu bois, “Ahillik bor 
joyda baraka bor” degan mazmundagi naql 
paydo boʻlgan. Yaʼni ijtimoiy birdamlik 
orqali iqtisodiy barqarorlikka erishilgan. 
Iqtisodiy oʻsish oʻz-oʻzidan taʼlimga, inson 
kapitalini yuksaltirishga xizmat qiladi. Shu 

sababli mahallalarda oqsoqollarning obroʻsi 
baland boʻlgan. Ehtimol, ular zarbof chopon 
kiymagandir, ammo masalani joyida hal eta 
olgan. Har qanday davrda ham mana shunday 
oqsoqollarga — xalq ichidan chiqqan fidoyi 
insonlarga ehtiyoj seziladi. Negaki, aynan 
ular mamlakatdagi islohotlarni joylarda 
birdek olgʻa siljishiga koʻmak beradi. Bu 

xususda yana toʻxtalamiz. Demoqchimizki, 
hayot, taraqqiyot bir joyda toʻxtab turmaydi. 
Yangilanishlar jarayoni doim zamonaviy 
qiyofada namoyon boʻladi. Ana shu 
zamonaviylik asl ildizlardan quvvat olsa, 
hayotbaxshlik kasb etadi.

TDT DOIRASIDAGI 
HAMKORLIK VA MUSHTARAK 

MAQSADLAR UMUMIY 
TARAQQIYOTIMIZNI YANADA 

YUKSALTIRADI
Turkiyalik ekspertlar Turkiy davlatlar 
tashkilotida ikki va koʻp tomonlama 

hamkorlikni rivojlantirishda Oʻzbekistonning 
oʻrni haqida

Anqarada boʻlib oʻtadigan Turkiy 
davlatlar tashkiloti (TDT)ning 
13-sammiti arafasida turkiyalik olimlar, 
ekspert va jamoat arboblari “Dunyo” 
AAga turkiy davlatlar hamkorligi, 
xususan, Oʻzbekiston va Turkiya 
oʻrtasidagi birodarlik munosabatlari 
haqida oʻz fikr-mulohazalarini bildirdi.

Ilyos Topsakal,
Turkiya Buyuk Millat Majlisi deputati, 

professor:
— Oʻzbekiston nafaqat Markaziy 

Osiyo, balki butun turkiy dunyoning tarixiy, 
maʼnaviy va madaniy taraqqiyotida muhim 

oʻrin tutadi. Samarqand, Buxoro va Xivada 
shakllangan ilm-fan, adabiyot va maʼrifat 
anʼanalari turkiy xalqlar sivilizatsiyasi 
rivojiga katta taʼsir koʻrsatgan.

O‘ZBEKISTON – TURKIYA: KENG QAMROVLI STRATEGIK SHERIKLIKNI 
YANADA CHUQURLASHTIRISH MASALALARI MUHOKAMA QILINDI

Turkiya Respublikasi Prezidenti Rejep Tayyip Erdogʻanning taklifiga binoan 29-oktabr kuni Oʻzbekiston Respublikasi 
Prezidenti Shavkat Mirziyoyev rafiqasi hamrohligida amaliy tashrif bilan Anqara shahriga keldi.

“Etimesgut” aeroportida davlatimiz 
rahbarini Turkiya vitse-prezidenti Javdat 
Yilmaz va boshqa rasmiylar kutib oldi.

Anqara shahriga kelgan Prezident 
Shavkat Mirziyoyev dastlab Turkiyadagi 
vatandoshlarimiz bilan samimiy muloqot qildi.

Davlatimiz rahbari yurtdoshlarimiz bilan 
suhbatlashib, ularning hayoti, oʻqishi va 
kelajak rejalari bilan qiziqdi.

— Yana bir bor vatandoshlarimni 
koʻrib turganimdan xursandman. Qayerda 
boʻlmanglar, bir daqiqa ham vaqtingizni 
behuda oʻtkazmanglar. Doimo ilmga, 
bilim olishga, oʻrganishga intilinglar. Bu 
jonajon Vatanimiz, buyuk Oʻzbekistonimiz 
kelajagiga qoʻshadigan hissangiz boʻladi, — 
dedi Prezidentimiz.

Muloqotda yoshlarga qaratilayotgan 
eʼtibor mamlakatimizning uzoq istiqboli 
bilan bogʻliq ekani taʼkidlandi. Davlatimiz 
rahbari ulugʻ ajdodlarimizning ilmiy merosi 
va qadriyatlari tiklanayotganiga toʻxtalib, 
vatandoshlarimiz Yangi Oʻzbekiston 
taraqqiyotiga koʻmakdosh boʻlishiga ishonch 
bildirdi.

— Men vatandoshlarimizni doimo 
sogʻinib, eslab yuraman. Sizlarning yaxshi 
yashashingiz, Vatanga qaytib, uning 
ravnaqiga munosib hissa qoʻsha olishingiz 
uchun Oʻzbekistonda barcha sharoitni 
yaratishga harakat qilyapmiz. Ilm olish, 
bilim egallash, uy-joyli boʻlish uchun 
imkoniyatlarni kengaytiryapmiz, — dedi 
Prezident Shavkat Mirziyoyev va vatan
doshlarimizga muvaffaqiyatlar tiladi.

Shundan soʻng Oʻzbekiston Respublikasi 
Prezidenti Shavkat Mirziyoyev Turkiya 
Respublikasi Prezidenti Rejep Tayyip 
Erdogʻan bilan uchrashuv oʻtkazdi.

Davlatimiz rahbari Turkiyaning milliy 
bayrami — Respublika kuni munosabati bilan 
butun turk xalqini qizgʻin muborakbod etib, 
tinchlik-osoyishtalik, bardavom taraqqiyot va 
farovonlik tiladi.

Muloqot chogʻida ikki mamlakat 
oʻrtasidagi keng qamrovli strategik sheriklik 
munosabatlarini, xususan, siyosiy-dip
lomatik, savdo-iqtisodiy va madaniy-
gumanitar sohalarda yanada mustahkamlash 
masalalari atroflicha muhokama qilindi.

Soʻnggi yillarda barcha darajalarda 
faol muloqotlar olib borilayotgani katta 
mamnuniyat bilan qayd etildi. Oʻzaro tovar 
ayirboshlash va investitsiyalar hajmi, qoʻshma 
korxonalar va aviaqatnovlar soni izchil 
oʻsib bormoqda. Hamkorlikning ustuvor 
yoʻnalishlari boʻyicha muntazam ravishda 
qoʻshma tadbirlar oʻtkazib kelinmoqda.

Tomonlar biznesni qoʻllab-quvvatlash 
boʻyicha yuqori darajadagi kengashni taʼsis 
etish, Hukumatlararo qoʻshma komissiyaning 
navbatdagi yigʻilishiga puxta tayyorgarlik 
koʻrish, istiqbolli loyihalar portfelini 
kengaytirish hamda yangi yoʻnalishlar boʻyicha 
amaliy hamkorlikni izchil davom ettirish 
muhimligiga alohida eʼtibor qaratdilar.

Yetakchilar boʻlajak tadbirlar rejasi, 
xalqaro va mintaqaviy ahamiyatga molik 
dolzarb masalalar yuzasidan ham fikr 
almashdilar.

Oʻzbekiston Respublikasi Prezidenti 
Shavkat Mirziyoyev va Turkiya Respublikasi 
Prezidenti Rejep Tayyip Erdogʻan 
muzokaralar yakunida Biznesni qoʻllab-
quvvatlash boʻyicha yuqori darajadagi 

kengashni taʼsis etish toʻgʻrisidagi bitimni 
imzoladilar.

Bundan tashqari, koʻp qirrali va uzoq 
muddatli sheriklikning turli yoʻnalishlarini 
qamrab oluvchi ikki tomonlama hujjatlar 
toʻplami imzolandi. Xususan:

— Imtiyozli savdo bitimi doirasida 
tovarlar roʻyxatini kengaytirish toʻgʻrisidagi 
bayonnoma;

— Ijtimoiy taʼminot toʻgʻrisidagi 
hukumatlararo bitim va uni amalga oshirish 
boʻyicha maʼmuriy bitim;

— 2022-yil 29-martda imzolangan 
davlat chegaralari orqali tovarlar va transport 
vositalarining oʻtishi haqida oldindan axborot 
almashish toʻgʻrisidagi bayonnomaga 
oʻzgartirishlar kiritish toʻgʻrisidagi 
qoʻshimcha bayonnoma.

Imzolangan hujjatlar savdo-iqtisodiy 
hamkorlikni yanada kengaytirish, ishbilarmon 
doiralar uchun qulay shart-sharoitlar yaratish 
hamda ikki mamlakat fuqarolarining ijtimoiy 
huquqlarini samarali himoya qilishga 
qaratilgan.

Oʻzbekiston Respublikasi Prezidenti 
Shavkat Mirziyoyev rafiqasi hamrohligida 
Turkiy davlatlar tashkilotiga aʼzo 
mamlakatlar delegatsiyalari rahbarlari va 
ularning rafiqalari bilan birgalikda TDTning 
Anqara sammiti doirasidagi madaniy 
dasturda ishtirok etdi.

Yetakchilar Anqara shahridagi 
“Beshtepa” majmuasida Turkiy davlatlar 
sivilizatsiyasi bogʻini ochib berdilar.

Bogʻda tashkil etilgan turkiy 
davlatlarning pavilyonlarida anʼanaviy 
oʻtovlar va xalq amaliy sanʼati namunalari 
namoyish etilmoqda. Ular turkiy xalqlarning 
boy tarixiy-madaniy va meʼmoriy merosi, 
ilm-fan va maʼrifat sohasidagi yutuqlari, 
oʻziga xos anʼanalari hamda hozirgi davrdagi 
taraqqiyotini aks ettiradi.

Davlat rahbarlari turkiy xalqlarning yozma 
yodgorligi hisoblangan qadimgi Oʻrxun 
bitiklarining nusxasi bilan tanishdilar. Shu 
yerning oʻzida milliy oʻyinlar, kamonchilar va 
tarixiy liboslardagi jangchilarning chiqishlari 
boʻlib oʻtdi. Shundan soʻng davlat rahbarlari 
eman koʻchatlarini ekdilar.

Bunday tashabbuslar tarixiy xotira va 
madaniy merosni asrab-avaylash, avlodlar 
oʻrtasida uzviylikni taʼminlash hamda 
maʼnaviy qadriyatlari va anʼanalari mushtarak 
boʻlgan xalqlar oʻrtasidagi birodarlik 
aloqalarini yanada mustahkamlashda muhim 
oʻrin tutishi taʼkidlandi.

Shundan soʻng yetakchilar “Malazgirt” 
markaziga tashrif buyurdilar. Uning nomi 
turkiy xalqlar tarixida muhim ahamiyat kasb 
etgan 1071-yil 26-avgustdagi Malazgirt 
jangiga ishoradir.

Oliy martabali mehmonlarga 
chavandozlar, akrobatlar va kaskadyorlar, 
shuningdek, tashkilotga aʼzo mamlakatlardan 
keltirilgan otlar ishtirokida epik tomosha 
namoyish etildi.

Oʻzbekiston Respublikasi Prezidenti 
Shavkat Mirziyoyev Turkiy davlatlar 
tashkilotining navbatdagi sammiti doirasida 
“OYAK” kompaniyasi bosh direktori Murat 
Yalchintashni qabul qildi.

Davlatimiz rahbari soʻnggi yillarda 
Turkiya bilan strategik sheriklik 
munosabatlari izchil rivojlanib borayotgani, 
bu jarayonda ishbilarmon doira vakillarining 
oʻrni va hissasi beqiyos ekanini qayd etdi.

Muloqot chogʻida turkiyalik hamkor har 
bir sarmoyador uchun katta imkoniyatlar 
maydoniga aylanib borayotgan Yangi 
Oʻzbekistonda kimyo sanoati, geologiya 
va qurilish sohalarida qoʻshma investitsiya 
loyihalarini amalga oshirishga qiziqish 
bildirdi.

Shuningdek, Yangi Toshkentda turar joy 
majmualari va tashqi infratuzilma obyektlari 
qurilishida faol ishtirok etishga tayyor 
ekanini taʼkidladi.

Oʻzbekiston Respublikasi Prezidenti 
Shavkat Mirziyoyev “Evyap Holding” 
kompaniyasi boshqaruv kengashi aʼzosi 
Oʻmer Evyapni qabul qildi.

Muloqot chogʻida kompaniya rahbari 
Yangi Oʻzbekistonda turk kompaniyalari 
uchun yaratilayotgan qulay shart-sharoit va 
taqdim etilayotgan keng imtiyozlar tufayli 
ularning soni yil sayin oʻsib borayotganini 
qayd etdi.

“Evyap Holding” kompaniyasi shaxsiy 
gigiyena va kosmetika mahsulotlari ishlab 
chiqarish sohasidagi boy tajribasidan 
kelib chiqib, oʻzaro manfaatli hamkorlikni 
yanada kengaytirish va istiqbolli loyihalarni 
birgalikda amalga oshirishga tayyorligi 
bildirildi.

Uchrashuvda “OSTIM Global” Oʻzbekis
ton — Turkiya sanoat zonasida yoʻlga qoʻ
yilayotgan yangi loyihani jadallashtirishga 
kelishib olindi. Shuningdek, ishlab chiqarish 
uchun zarur xomashyoni mahalliylashtirish 
imkoniyati atroflicha koʻrib chiqildi.

Oʻzbekiston Respublikasi Prezidenti 
Shavkat Mirziyoyev “EKSIM Holding” 

kompaniyasi boshqaruv kengashi raisi 
Ebubekir Tivniklini qabul qildi.

Davlatimiz rahbari uchrashuv avvalida 
ikki mamlakat oʻrtasidagi hamkorlik barcha 
yoʻnalishlarda izchil rivojlanib borayotganini 
qayd etdi.

Muloqot davomida qayta tiklanuvchi 
energetika, geologiya va togʻ-kon sanoati, 
infratuzilma, elektromobillar uchun 
quvvatlash stansiyalarini tashkil etish va 
oziq-ovqat sanoati sohalaridagi loyihalarni 
yanada kengaytirish masalalari muhokama 
qilindi.

Shuningdek, mamlakatimizda yangi 
elektr uzatish tarmoqlarini barpo etish, 
geologiya yoʻnalishidagi istiqbolli loyihalarni 
amalga oshirish yuzasidan fikr almashildi.

Oʻzbekiston Prezidenti Shavkat 
Mirziyoyev “Anadolu Group” xoldingi bosh
qaruv kengashi raisi Kamilxan Suleyman 
Yazijini qabul qildi.

Uchrashuvda ushbu kompaniyaning 
salqin ichimliklar va avtomobilsozlik 
sohalarida Oʻzbekiston bozoriga kiritgan 
yirik investitsiyalari mamlakatimizdagi 
islohotlarga boʻlgan ishonchning yaqqol 
ifodasi ekani alohida taʼkidlandi.

Jumladan, Samarqanddagi “SamAvto” 
korxonasini modernizatsiya qilish, ishlab 
chiqarish quvvatlari va eksport mahsulotlari 
hajmini kengaytirish boʻyicha qoʻshimcha 
investitsiya loyihalari muhokama qilindi.

Muloqot chogʻida Turkiyaning yirik 
chakana savdo tarmogʻini Oʻzbekiston 
bozoriga olib kirish, chorvachilik majmuasini 
barpo etish, goʻsht va sut mahsulotlari ishlab 
chiqarishni yoʻlga qoʻyish kabi istiqbolli 
yoʻnalishlar ham koʻrib chiqildi.

30-oktabr kuni Oʻzbekiston yetakchisi 
Turkiy davlatlar tashkilotining navbatdagi 
sammiti tadbirlarida ishtirok etadi.

“Turkiy asr: tilda, fikrda va ishda birlik” 
shiori ostida oʻtadigan anjuman kun tartibidan 
ustuvor yoʻnalishlardagi koʻp tomonlama 
hamkorlikni yanada mustahkamlash 
masalalari oʻrin olgan.

Sammit yakunlari boʻyicha Anqara dek
laratsiyasi hamda tashkilot doirasida amaliy 
sheriklikni yanada kengaytirishga qaratilgan 
bitimlar toʻplami qabul qilinadi.

Oʻzbekiston Respublikasi Prezidenti 
Shavkat Mirziyoyevning Turkiya 
Respublikasiga amaliy tashrifi davom 
etmoqda.

OʻzA

Oʻzbekistonning mintaqaviy muloqotni rivojlantirish va xalqaro hamkorlikni 

kengaytirishga qaratilgan tashabbuslari TDT faoliyatini yanada samarali tashkil 
etishga xizmat qiladi.

2026-yil 30-oktabr, 225-son

Boshlanishi 1-betda

Yo‘lchiroq

Oʻzbekiston 1991-yilda mustaqillikka erishgach, 
ikki mamlakat aloqalari yangi bosqichga koʻtarildi. 
Turkiyaning Oʻzbekiston mustaqilligini birinchi boʻlib tan 
olishi va 1992-yilda diplomatik munosabatlar oʻrnatilishi 
hamkorlik uchun mustahkam poydevor yaratdi.

IJTIMOIY XIZMAT – 
MEHR, E’TIBOR VA ADOLAT TIMSOLI

Baʼzan bir oilaning hayotida oʻzgarish qilish 
uchun juda koʻp narsa shart emas. Kimgadir bir kunlik 
koʻmak, yana kimgadir bir necha soatlik xotirjamlik, 
boshqa birovga esa oʻzini kerakli inson sifatida his 
qilish imkoniyati kifoya. Mamlakatimizda ijtimoiy 
xizmatlarni aholiga yaqinlashtirish siyosati xalqimizga 
ana shunday imkoniyatlar eshigini ochmoqda. Xususan, 
soʻnggi 3 yilda bu kabi ijtimoiy xizmatlar soni 23 tadan 
140 taga yetdi. Har yili mahallalar darajasida qariyb 2 
milliondan ortiq ana shunday xizmat koʻrsatilmoqda.

Yaqinda Termiz shahrida ilk bor “Yangi kun” nomli 
kunduzgi qatnov asosida qarab turish xizmati faoliyati 
yoʻlga qoʻyildi. Uni termizlik Sabohat Hasanova 
tashkil etgan. Mazkur xizmatga hozir nogironligi 
boʻlgan 18 shaxs qamrab olingan. Bu yerda ularning 
imkoniyati va ehtiyojidan kelib chiqib, kun davomida 
turli mashgʻulotlar oʻtiladi. Masalaning yana bir jihati 
bor. Doimiy parvarishga muhtoj insonning oila aʼzolari 
ham oʻz hayotini davom ettirishi kerak. Ular farzand 
tarbiyasi, uy yumushi bilan shugʻullanadi. Shuning 
uchun kunduzgi qatnov asosidagi qarab turish xizmati 
faqat undan foydalanayotgan shaxsga emas, balki butun 
oilaga koʻmak beradi.

Bu markaz xizmatidan foydalanayotgan shaxslardan 
koʻpining nutqida nuqson bor. Bu yerda ularning nutqini 
rivojlantirishga ham jiddiy eʼtibor qaratiladi.

— Bunday markazlarda parvarishlash va rivoj
lantirish masalasiga oddiy mashgʻulot sifatida qarab 
boʻlmaydi. Chunki insonning oʻz fikrini ifoda etishi, 
xohishini bildirishi, avvalo, muloqot imkoniyatiga 
bogʻliq. Nutqidagi nuqson esa baʼzan insonning 
oʻziga ishonchiga ham taʼsir qilishi mumkin. Shu 
bois, mashgʻulotlarimiz ijtimoiylashuvga katta hissa 
qoʻshadi, — deydi logoped Shahzoda Mamatqoriyeva.

Davlatimiz rahbarining 2026-yil 27-apreldagi 
“Ruhiy holati buzilgan nogironligi boʻlgan 
shaxslarga ijtimoiy xizmat koʻrsatish tizimini tubdan 

takomillashtirish boʻyicha qoʻshimcha chora-tadbirlar 
toʻgʻrisida”gi farmonida oʻrtacha, ogʻir va chuqur 
darajadagi demensiya tashxisi qoʻyilgan I va II guruh 
nogironligi boʻlgan shaxslar uchun oilaviy muhitga 
yaqin shakldagi “Yangi kun” kunduzgi qarab turish 
xizmati yoʻlga qoʻyilishi belgilangan edi. Hozir shu 
asosda mamlakatimizning turli hududida kunduzgi 
qarab turish xizmati koʻrsatilyapti.

Surxondaryo viloyatida hozirgacha “Yangi kun” 
xizmatini tashkil etish istagidagi 26 tadbirkordan 
ariza qabul qilingan. Ularning 11 nafari bilan kelishuv 
imzolangan. Xizmatdan foydalanish istagidagi 
fuqarolardan esa 347 ta ariza kelib tushgan. Bu 
raqamlarning har biri ortida inson taqdiri turibdi. Shu 
bois, yil yakunigacha yana 20 tadbirkor bilan bitim 
tuzish hamda 18 yosh va undan katta nogironligi 
boʻlgan 350 dan ortiq shaxsni xizmatga qamrab olish 
rejalashtirilgan.

Mamlakatimizda ijtimoiy himoya tizimining haqiqiy 
samarasi raqamlardagina emas, insonlar hayotida 
aks etyapti. Nogironligi boʻlgan inson uydan chiqib, 
boshqalar bilan muloqot qilishi, yangi mashgʻulotlarni 
oʻrganib, oʻzini jamiyatning bir qismi sifatida his qilsa, 
ana shu natija boʻladi. Shu maʼnoda, “Yangi kun” nomi 
ham bejiz tanlanmagan. Zero, baʼzan inson hayotidagi 
yangi kun katta oʻzgarishlardan emas, unga berilgan 
oddiy imkoniyatdan boshlanadi. Inson qadri esa uning 
ehtiyojini his qilib, jamiyatda oʻz oʻrnini topishiga 
sharoit yaratishda namoyon boʻladi. Ijtimoiy himoya 
milliy agentligining Surxondaryo viloyati boshqarmasi 
tasarrufida tashkil etilgan kunduzgi parvarish 
muassasalari ana shunday ezgu maqsadlarga xizmat 
qilmoqda. Ularga 3 yoshdan 18 yoshgacha nogironligi 
boʻlgan, alohida parvarish va eʼtiborga muhtoj bolalar 
qabul qilinadi.

— Kunduzgi parvarish muassasalarida bolalar kun 
davomida malakali tarbiyachilar nazoratida boʻladi. 
Ularning jismoniy va aqliy qobiliyatini rivojlantirish, 
ijtimoiy koʻnikmalarini shakllantirishga qaratilgan 
mashgʻulotlar oʻtkaziladi. Muhimi, tengdoshlari bilan 
muloqot qilish koʻnikmasi shakllantiriladi, — deydi 
Ijtimoiy himoya milliy agentligining Surxondaryo 
viloyati boshqarmasi xodimi Marjona Toshmurodova. 
— Umuman, muassasalarda tarbiyalanuvchilarning 
kun tartibi mazmunli tashkil etilgan. Ular oʻz vaqtida 
ovqatlanishi, dam olishi uchun ham yetarli sharoit 
yaratilgan.

Muhim jihatlardan biri shuki, mazkur muassasalar 
ota-onalar uchun ham katta qulaylikdir. Xususan, 
muassasa xodimlari har kuni ertalab soat 08:00 da 
bolalarni qabul qilib oladi. Kechki soat 17:00 da esa 
ular yana muassasa xodimlari tomonidan uylariga 

yetkazib qoʻyiladi. Bu farzandiga doimiy parvarish 
talab etiladigan ota-onalar uchun muhim koʻmak. 
Chunki ular bolasining xavfsizligi va parvarishidan 
xotirjam boʻlgan holda mehnat faoliyati yoki boshqa 
kundalik ishlari bilan shugʻullanish imkoniyatiga ega.

Birgina misol. Denov tumanidagi Qaytmas 
mahallasida nogironligi boʻlgan bolalar uchun 
kunduzgi parvarish muassasasi tashkil etilgan. Eʼtiborli 
jihati, ushbu muassasa nafaqat bolalar, balki ularning 
ota-onalariga ham koʻmak bermoqda. Jumladan, 
shu mahallada yashovchi Mahbuba Toʻraxonova 
farzandidagi nogironlik tufayli uni uy sharoitida 
yolgʻiz oʻzi parvarishlab kelardi. Shu bois, bolasini 
tashlab, biron joyda ishlay olmasdi. Kunduzgi parvarish 
muassasasi Mahbuba Toʻraxonovaning hayotida muhim 
oʻzgarish yasadi. U mazkur muassasaga ishga qabul 
qilindi. Bugun ayol muassasada oʻz farzandi bilan birga 
alohida parvarish va eʼtiborga muhtoj yana 6 bolaga 
gʻamxoʻrlik qilmoqda.

— Tarbiyachilik oddiy kasb emas. Buni, ayniqsa, 
men kabi nogironligi boʻlgan farzand tarbiyalayotgan 
onalar yaxshi biladi. Bunday bolalarning ehtiyoji, ularga 
qanday munosabat zarurligi va bir ogʻiz shirin soʻz ham 
qanchalik muhim ekanini yaxshi bilaman. Markazning 
ochilishi farzandim ikkimizning hayotimizni butkul 
oʻzgartirdi. Quvonchlisi, oʻgʻlimda ijobiy oʻzgarishlar 
kuzatilmoqda. Soʻzlarni ayta boshladi, harakatlari 
yaxshilangan, — deydi Mahbuba Toʻraxonova.

Muassasaga kirib kelar ekansiz, avvalo, bolalarga 
koʻrsatilayotgan mehr va gʻamxoʻrlik, ular uchun 
yaratilgan qulay muhit kishining eʼtiborini tortadi. Bu 
yerda bolalar kun davomida tarbiyachilar qaramogʻida 
boʻladi. Shu jarayonda turli mashgʻulotlar orqali 
jismoniy faolligi oshiriladi. Tadbirkor Baxtiyor 
Bobojonovning tashabbusi bilan ochilgan muassasada 
nogironligi bor bolalar uchun zaruriy barcha shart-
sharoit yaratilgan. Hozir Denov tumanida beshta 
ana shunday kunduzgi parvarish muassasasi faoliyat 
yuritmoqda.

Davlat tomonidan imkoniyati cheklangan 
fuqarolar, yosh avlod vakillari uchun foydalanishga 
topshirilayotgan markazlarning ahamiyati juda 
katta. Shunga monand aholi vakillari ham yaratilgan 
sharoitlardan ruhlanib, katta maqsadlar sari dadil 
harakat qilmoqda.

Denov tumani Nuriston mahallasida yashaydigan 
Sundur Jumayev bolaligidan poliomelit xastaligidan 
aziyat chekib keladi. U shu xastalik tufayli 1-guruh 
nogironi boʻlib qolgan. Ayni paytda uning qaramogʻida 
voyaga yetmagan 2 farzandi va turmush oʻrtogʻi 
ham bor. 2018-yilgacha bu oila vakillarining muqim 
uy-joyi boʻlmagan. Oila uchun tuman hokimligi 2 
sotix yer ajratgach, homiy tashkilotlar tomonidan uy-
joy qurib berilgan. Ular ijtimoiy reyestrning davlat 
taminotidagi oila toifasida turadi. Shu asosda nogironlik 

aravachasi berilgan, bolalar nafaqasi va moddiy yordam 
tayinlangan, elektr energiyasi va tabiiy gaz uchun 
kompensatsiya toʻlanadi.

Oilaning uy-joyi Ijtimoiy himoya milliy agentligi 
Surxondaryo viloyati boshqarmasi tomonidan 
nogironligi bor shaxslarga moslashtirilgan, qulay 
shart-sharoit yaratilib, taʼmirlab berilgan. Bunga 
Prezidentimizning “2026-yilda hududlarni yangicha 
yondashuvlar asosida rivojlantirish orqali aholi 
daromadini oshirish, barqaror ish oʻrinlarini yaratish 
hamda kambagʻallikni qisqartirish chora-tadbirlari 
toʻgʻrisida”gi qarori asos boʻlib xizmat qildi.

Bugun bu oila vakillari davlatimiz koʻrsatayotgan 
gʻamxoʻrlikdan mamnun. Asosiysi, oila vakillarining 
kundalik ehtiyoji ham eʼtibordan chetda qolmagan. 
Mahallaning ichki imkoniyatlari va homiylik 
mablagʻlari hisobidan ularga oziq-ovqat mahsulotlari, 
farzandlariga kiyim-kechak hamda mavsumiy moddiy 
yordamlar berilmoqda. Muhimi, bu koʻmak bir martalik 
tadbir sifatida emas, balki inson hayotini yaxshilashga 
qaratilgan manzilli va tizimli ish sifatida bajarilmoqda.

Asosiysi, oila vakillari boqimanda boʻlib qolmagan. 
Ular oilaviy biznesni yoʻlga qoʻygan. Xonadon 
aʼzolarining boʻsh vaqti yoʻq. Sundur Jumayev ham bu 
yumushga ulush qoʻshadi. Oila shirin suhbat asnosida 
bir davrada surma tayyorlaydi. Asosiy xaridorlar esa 
Fargʻona vodiysi va Qirgʻizistondan keladi. Bir oylik 
daromad xaridorlarning talabiga qarab, 7 milliondan 10 
million soʻmgacha boʻladi. Shuning oʻziyoq ijtimoiy 
xizmatni xalqqa yaqinlashtirish jamiyatda ishonchni, 
ijtimoiy faollikni oshirayotganidan dalolat.

Sarvar TOʻRAYEV,
“Yangi Oʻzbekiston” muxbiri

Movarounnahr ilmiy merosining 
Anadoʻli va Usmoniylar madaniyatiga 
taʼsirini chuqur oʻrganish umumiy 
tariximizni yanada teran anglashga 
yordam beradi.

Tarixiy merosni asrash bilan 
birga uni zamonaviy hamkorlik 
uchun asosga aylantirish muhim. 
Oʻzbekiston va Turkiyaning taʼlim, 
ilm-fan, madaniyat va savdo-iqtisodiy 
sohalardagi aloqalarini kengaytirish, 
Ozarbayjon, Qozogʻiston va mintaqaning 
boshqa davlatlari bilan hamkorlikni mustahkamlash transport, savdo va iqtisodiyot 
rivojiga xizmat qiladi.

Universitetlar, ilmiy markazlar va ziyolilar oʻrtasidagi aloqalarni kuchaytirish, 
qoʻshma loyihalarni amalga oshirish orqali turkiy dunyoning xalqaro maydondagi 
salohiyatini yanada oshirish mumkin.

Ruhiy Ersoy,
Ahmad Javod tadqiqot instituti 

rektori, professor:
— Turkiy davlatlar tashkiloti 

doirasidagi hamkorlikning 
rivojlanishi qardosh xalqlar 
oʻrtasidagi tarixiy va maʼnaviy 

yaqinlikni yangi bosqichga olib 
chiqish uchun muhim imkoniyatdir.

Oʻzbekiston va Turkiya rahbarlari 
oʻrtasidagi oʻzaro ishonch siyo
siy muloqotni mustahkamlash, 
savdo-iqtisodiy va madaniy-gumanitar 

aloqalarni kengaytirishga xizmat qilmoqda.
Oʻzbekiston Samarqand, Buxoro va Xiva kabi qadimiy shaharlarda 

shakllangan ilm-fan va maʼrifat anʼanalari bilan butun Turkiy dunyoning umumiy 
tarixiy merosida alohida oʻrin egallaydi. Bu merosni asrash va kelajak avlodlarga 
yetkazish barchamizning vazifamizdir.

TDT doirasida transport va savdo yoʻlaklarini rivojlantirish, investitsiyalarni 
koʻpaytirish, taʼlim va ilm-fan boʻyicha qoʻshma loyihalarni amalga oshirish, 
turizm va madaniy almashinuvni kengaytirish muhim ahamiyatga ega.

Tarixiy yaqinlikni zamonaviy iqtisodiy imkoniyatlar bilan uygʻunlashtirish 
orqali turkiy davlatlar xalqlar farovonligiga xizmat qiluvchi uzoq muddatli strategik 
hamkorlikni rivojlantirishga intilmoqda.

Aynur Oʻzjan,
Anqara universiteti professori:
— Qariyb 35 yildan buyon 

Anqara universitetida oʻzbek tilidan 
dars berayotgan mutaxassis sifatida 
Oʻzbekiston Prezidentining sammitda 
ishtirok etishini katta quvonch bilan 
qarshi olaman. Bu tashrif ikki davlat 
oʻrtasidagi yaqinlik va mushtarak 
madaniy merosning ifodasidir.

Oʻzbekistonning iqtisodiy salo
hiyati, demografik imkoniyatlari va 
boy madaniy merosi TDT doirasidagi 
hamkorlikni rivojlantirishda muhim 
ahamiyatga ega.

Alisher Navoiy va Zahiriddin Muhammad Bobur kabi buyuk siymolar merosi 
barcha turkiy xalqlar uchun umumiy maʼnaviy boylikdir.

Oʻzbek tili va adabiyotini targʻib qilish, universitetlararo hamkorlikni, 
talabalar va olimlar almashinuvini kengaytirish xalqlarimiz oʻrtasidagi yaqinlikni 
mustahkamlaydi. Sammit doirasidagi qarorlar xalqlar farovonligi, mintaqaviy 
barqarorlik va umumiy taraqqiyotga xizmat qilishi lozim.

Kemal Kurnaz,
Turkiy dunyo fuqarolik jamiyati 

hamkorligi uyushmasi (TÜRKSİT) 
raisi:

— Oʻzbekiston buyuk tarix, boy 
maʼnaviy meros va asrlar davomida 

shakllangan qardoshlik ramzidir. 
Samarqand, Buxoro, Xiva va 

Fargʻona, shuningdek, Bahouddin 
Naqshband, Imom Moturidiy, Alisher 

Navoiy va Zahiriddin Muhammad 
Bobur merosi butun turkiy dunyoning 
umumiy madaniy hayotida muhim 
oʻrin tutadi.

Oʻzbekistonda turk kapitali ishtirokidagi 2,2 mingdan ortiq kompaniya faoliyat 
yuritayotgani ikki mamlakat oʻrtasidagi iqtisodiy aloqalar koʻlamini koʻrsatadi. 
Bunday hamkorlik yangi ish oʻrinlari yaratish va mutaxassislar salohiyatini 
oshirishga xizmat qiladi.

Davlatlararo kelishuvlar bilan bir qatorda tadbirkorlar, olimlar, madaniyat va 
sanʼat namoyandalari hamda yoshlar oʻrtasidagi bevosita muloqotni kengaytirish 
zarur.

Oʻzbek tili va adabiyotini Turkiyada, turk tili va madaniyatini Oʻzbekistonda 
targʻib qilish, taʼlim va madaniy almashinuv dasturlarini rivojlantirish muhim. 
Xalqlar oʻrtasidagi samimiy munosabatlar mustahkam birodarlikning asosidir.

Mehmet Seyfettin Erol,
“ANKASAM” tahlil markazi 

raisi, siyosatshunoslik fanlari doktori, 
professor:

— TDTning Anqaradagi 13-sammiti 
global beqarorlik va geosiyosiy 
raqobat sharoitida turkiy davlatlar 
oʻrtasidagi ishonch va hamkorlikni 
mustahkamlash uchun muhim 
imkoniyatdir.

Oʻzbekiston va Turkiyaning yaqin 
munosabatlari nafaqat ikki tomonlama 
aloqalar, balki butun Turkiy dunyo 
barqarorligi va taraqqiyoti uchun ham 
ahamiyatli.

Oʻzbekistonning mintaqaviy muloqotni rivojlantirish va xalqaro hamkorlikni 
kengaytirishga qaratilgan tashabbuslari TDT faoliyatini yanada samarali tashkil 
etishga xizmat qiladi.

Tashkilotning kelgusi faoliyatida transport va logistika, savdo, energetika 
hamda raqamli texnologiyalar ustuvor yoʻnalishlar boʻlishi zarur. “Oʻrta yoʻlak” 
imkoniyatlarini kengaytirish, bojxona jarayonlarini soddalashtirish va raqamli 
infratuzilmani rivojlantirish iqtisodiy aloqalarni mustahkamlaydi.

Shu bilan birga, taʼlim, ilm-fan, ekologik diplomatiya va madaniy almashinuv 
sohalaridagi hamkorlikka ham eʼtibor qaratish lozim. Oʻzbekistonning Markaziy 
Osiyoda tinchlik va yaxshi qoʻshnichilikni mustahkamlash, ekologik muammolarni 
hal etish borasidagi tajribasi turkiy davlatlar uchun foydali boʻlishi mumkin.

Eng muhimi, umumiy maqsadlar aniq rejalar, muvofiqlashtirilgan harakatlar va 
amaliy natijalar bilan taʼminlanishi kerak.

Xalit Hamzaoʻgʻli,
Kavkaz universiteti dotsenti, 

xalqaro munosabatlar boʻyicha 
ekspert:

— TDTning 13-sammiti turkiy 
mamlakatlar hamkorligini yangi 
bosqichga olib chiqish uchun 

muhim imkoniyatdir.
Mazkur tashkilot bugun madaniy 

yaqinlikni mustahkamlash bilan 
birga transport, energetika, savdo va 
raqamli texnologiyalar sohalarida 
amaliy hamkorlikni rivojlantirmoqda. 

Oʻzbekistonning 2019-yilda tashkilotga toʻlaqonli aʼzo boʻlishi uning salohiyatini 
yanada oshirdi.

Oʻzbekistonning strategik geografik oʻrni, iqtisodiy imkoniyatlari va barcha 
aʼzo davlatlar bilan hamkorlikni rivojlantirishga intilishi umumiy tashabbuslarni 
amalga oshirish uchun keng imkoniyatlar yaratadi. Buning uchun mavjud 
salohiyatni aniq iqtisodiy natijalarga aylantirish zarur.

Xususan, “Oʻrta yoʻlak”ni rivojlantirish, transport infratuzilmasini 
modernizatsiya qilish, bojxona jarayonlarini raqamlashtirish va texnik 
standartlarni muvofiqlashtirish savdo aloqalarini mustahkamlaydi.

Oʻzbekiston Prezidentining sunʼiy intellekt sohasida hamkorlik mexanizmini 
yaratish va “Raqamli turkiy yoʻlak” konsepsiyasini ishlab chiqish boʻyicha takliflari 
ham muhim ahamiyatga ega. Ularni amaliy loyihalar bilan qoʻllab-quvvatlash 
kiberxavfsizlik, elektron bojxona va qoʻshma ilmiy tadqiqotlarni rivojlantirishga 
xizmat qiladi.

Nojiy Yengin,
Turkiy dunyo strategik tad

qiqotlari markazi (TARSAM) 
eksperti:

— Oʻzbekiston va Turkiya 
munosabatlarining asosini tarixiy 
yaqinlik, mushtarak madaniyat va 
maʼnaviy qadriyatlar tashkil etadi.

Oʻzbekiston 1991-yilda mus
taqillikka erishgach, ikki mamlakat 
aloqalari yangi bosqichga 
koʻtarildi. Turkiyaning Oʻzbekiston 
mustaqilligini birinchi boʻlib tan olishi va 1992-yilda diplomatik munosabatlar 
oʻrnatilishi hamkorlik uchun mustahkam poydevor yaratdi.

Xalqlarimiz oʻrtasidagi yaqinlik til, urf-odat va adabiy merosda ham namoyon 
boʻladi. Shu bois, universitetlar, ilmiy markazlar va madaniy muassasalar 
oʻrtasidagi hamkorlikni, qoʻshma tadqiqotlar va akademik almashinuvlarni 
kengaytirish muhim.

Oʻzbekistonning demografik salohiyati, tabiiy resurslari va strategik geografik 
oʻrni TDT doirasidagi hamkorlik uchun katta imkoniyatlar yaratadi.

Turizm, qurilish, energetika, savdo, taʼlim va texnologiya sohalaridagi 
aloqalarni rivojlantirish ikki mamlakatning iqtisodiy imkoniyatlarini birlashtiradi. 
Tashkilotning asosiy vazifasi tarixiy va madaniy yaqinlikni amaliy hamkorlik bilan 
boyitishdan iborat.

Nejdet Unuvar,
Anqara universiteti rektori, 

professor:
— Oʻzbekiston va Turkiya 

munosabatlarining asosini xalqlarimizni 
birlashtiruvchi tarixiy ildizlar, 

mushtarak qadriyatlar va samimiy 
birodarlik tashkil etadi.

Xiva, Urganch, Buxoro, Samar
qand va Toshkentga tashriflarim 

davomida bu yaqinlikni yanada chuqur 
his qildim. Ayniqsa, oʻzbek yoshlarining 
odob-axloqi, muomala madaniyati va 
milliy qadriyatlarga hurmati katta taassurot 

qoldirdi. Tillarimizning yaqinligi ham xalqlarimizning bir-birini anglashida muhim 
oʻrin tutadi.

Taʼlim, ilm-fan, madaniyat va yoshlar almashinuvi sohalaridagi hamkorlikni 
kengaytirish zarur. Anqara universiteti va Oʻzbekiston taʼlim muassasalari oʻrtasida 
qoʻshma tadqiqotlar oʻtkazish, talabalar va professor-oʻqituvchilar almashinuvini 
rivojlantirish yangi imkoniyatlar ochadi.

Universitetimiz turkiy dunyo, xususan, Oʻzbekiston bilan ushbu yoʻnalish
lardagi aloqalarni mustahkamlashga tayyor. Mushtarak kelajagimiz oʻzaro ishonch 
va birodarligimizni yanada rivojlantirishimizga bogʻliq.

TDT sammiti haqida toʻxtaladigan boʻlsam, ushbu yigʻilish qardosh 
mamlakatlar oʻrtasidagi tarixiy va madaniy yaqinlikni amaliy hamkorlik bilan 
boyitishiga ishonaman.

Eng muhimi, TDT doirasidagi strategik sheriklik va mushtarak maqsadlar 
umumiy taraqqiyotimizni yanada yuksaltiradi

“Dunyo” AA
Anqara shahri

TDT DOIRASIDAGI HAMKORLIK 
VA MUSHTARAK MAQSADLAR UMUMIY 

TARAQQIYOTIMIZNI YANADA YUKSALTIRADI
Termizlik Eldor Mustafoqulov yaqin-yaqingacha muammo va tashvishlar girdobida 
yashar edi. Bugun u singari turli hududdan kelgan 18 yurtdoshimizni bir manzil, 
bir muhit birlashtirgan. Ular bu yerda bir oiladek suhbatlashadi, mashgʻulotlarda 
qatnashadi, birga quvonadi. Muhimi, endi oʻzlarini kerakli va eʼtibordagi inson 
sifatida his qilyapti. Ularni birlashtirgan manzil — “Mehr dargohi”.

Mahalla tizimida 
nuroniylarga 
katta eʼtibor 

berilmoqda, “Buvijonlar 
maktabi” kabi tajribalar 
ayrim boʻshliqlarni 
toʻldirmoqda. Muhimi, 
xalqni bitta gʻoya — 
vatanparvarlik ruhi 
atrofida birlashtira olishdir. 
Shundagina taraqqiyot 
formulasi deganimiz tom 
maʼnoda oʻzini oqlaydi. Shu 
bois, bugun mahallalarda 
xalqimiz koʻnglidagi 
orzu-umidlar roʻyobga 
chiqmoqda.

Boboravshan GʻOZIDDINOV, 
“Yangi Oʻzbekiston” muxbiri

Boshlanishi 1-betda

Yangi Oʻzbekistondagi islohotlar ham 
aynan shu ildizlardan andoza olib, zamonaviy 
quvvat, yangicha ruhiyatda kechyapti. Buni 
Prezidentimizning “Mahallani rivojlantirish 
va jamiyatni yuksaltirish” yilida ustuvor 
yoʻnalishlar boʻyicha islohotlar dasturlari va 
“Oʻzbekiston — 2030” strategiyasini amalga 
oshirish boʻyicha davlat dasturi toʻgʻrisida”gi 
farmoni, uning mazmun-mohiyati tahlilida 
ham koʻrish mumkin.

Shu oʻrinda mahallalarga yangi Oʻzbekis
ton nafasini olib kirish uchun belgilab 
berilgan ayrim jihatlarni sanab oʻtsak. 
Jumladan, mahallalarda 100 mingta yangi 
ish oʻrnini yaratish uchun 10 mingdan ziyod 
ishlab chiqarish va xizmat koʻrsatish loyihasi 
ishga tushiriladi.

Kambagʻallik va ishsizlikdan xoli 
mahallalar sonini 3,5 mingtaga yetkazish 
nazarda tutilgan. Muhimi, mahallalardagi 
muammolarni bir vaqtning oʻzida tezkor hal 
etishda barcha davlat organlariga masʼuliyatni 
yuklab, ijroni 24/7 rejimda onlayn nazorat 
qilish amaliyotini yoʻlga qoʻyish koʻrsatilgan. 
Qolaversa, mahallalar infratuzilmasini 
takomillashtirishga 20 trillion soʻm ajratilib, 
ularga yangi Oʻzbekiston qiyofasi olib 
kirilmoqda.

Mamlakatimiz yetakchisi belgilab 
bergan mana shu toʻrtta vazifa yuqorida 
qayd etganimiz taraqqiyot formulasiga mos 
tushadi. Masalan, inson kapitalini yuksaltirish 
haqida toʻxtalsak. Taʼkidlanganidek, 
mahallalarda yangi ish oʻrinlari yaratishga 
jiddiy eʼtibor berilmoqda. Buning uchun 
tadbirkorlarga keng yoʻl ochilib, mahallada 
ishlab chiqarish quvvatlari kengaytirilyapti. 
Shu orqali aholi ishli boʻlyapti. Oʻsha 
ish oʻrniga munosib boʻlishi uchun aholi, 
xususan, yoshlar va xotin-qizlar kasbga 
bepul oʻqitilyapti. Negaki, ular jamiyatning 
zaif qatlami. Ana shu qatlam mustahkam 
boʻlsa, mamlakatdagi ijtimoiy muhitda 
barqarorlik ustuvor boʻladi.

Birgina misol, Navoiy viloyatining 
Nurota tumanidagi Amir Temur mahallasida 
yashaydigan Nigina Karimovaga “mahalla 
yettiligi” yordam bergach, uyida asalarichilik 
va novvoylikni yoʻlga qoʻygan. U 
imkoniyatdan kuch olib izlandi, ishladi. 
Natijada mahallada tajribali tadbirkor degan 
nom qozondi. Bugun Nigina Karimova 
tadbirkor boʻlish istagidagi mahalladoshlariga 
yordam beryapti. Bu bir qarashda juda oddiy 
misol. Ammo uni tahlil etsangiz, juda katta 
hayotiy haqiqatlar oʻrtaga chiqadi. Nigina 
Karimova roʻzgʻorini yuritishga quvvati 
yoʻq, qiynalgan yurtdoshlarimizdan biri 
edi. “Mahalla yettiligi” uning ish boshlashi 
uchun sharoit yaratib berdi. Uyiga borib 
vaziyatni oʻrgandi, tadbirkorlik qilmoqchi 
boʻlsa, yonida turishini aytib, unga ishonch 
koʻrsatdi. Natija esa kutilganiday boʻldi. 
Taʼkidlanganidek, endi boshqalarga shu 
yoʻlda koʻmakchi boʻlyapti. Bir fuqaroga 
koʻrsatilgan toʻgʻri yoʻl, berilgan yordam 
islohotlarning zanjirli ravishda izchil davom 
etishiga sabab boʻlmoqda.

Qoraqalpogʻistonning Nukus tumanidagi 
“Biogumus” fermer xoʻjaligida pomidorni 
tabiiy sharoitda quritib, eksport qilish yoʻlga 
qoʻyilgan. Ushbu korxonada ishlayotganlar 
yoshlar va xotin-qizlar. Ular avval kasb 
oʻrganib, keyin ishli boʻlmoqda. Shu orqali 
malakali kadrlar safi kengayib, iqtisodiy 
barqarorlik taʼminlanyapti.

Qoraqalpogʻistonlik tadbirkorlarga 
alohida eʼtibor berilib, imtiyozlar taqdim 
etilgach, katta yutuqlar koʻrina boshladi. Ular 
aholi bandligini taʼminlashga xizmat qilyapti. 
Buning zamirida ham aslida mahallaga 
berilgan eʼtibor, yaratilgan keng imkoniyatlar 
bor.

Shu oʻrinda yaqin tariximiz yodga 
tushadi. Mahalla tizimidagi tarixiy ildiz 
muayyan muddat asliyatidan uzilib qolgan 
edi. Sobiq shoʻro tuzumida mahalla 
markazga xizmat qiladigan, mafkurasini 
targʻib etadigan idoraga aylangandi. Mahalla 

aholiga koʻmakchi emas, ularni nazorat 
qiladigan tuzilma edi. Oʻzini oʻzi boshqarish 
xususiyati butkul cheklangandi. Hozir bu 
haqida koʻp taʼrif keltirib vaqtni olmoqchi 
emasmiz. Mustaqillik sabab mahalla 
tizimi oʻsha qolipdan chiqarildi. Oʻzini 
oʻzi boshqarish vazifasi qaytarildi. Lekin 
imkoniyati cheklanganicha qolib ketdi. Yaqin 
yillarda ham mahalla faollari rais bilan birga 
imtiyozli narxda kishi boshiga grammlab 
oʻlchab beriladigan yogʻ va un tarqatardi. 
Bugun yoshlar bunga ishonmaydi, lekin 
biz mahalla idorasi yoniga borib, arzonroq 
narxda oʻn besh kilo un olamiz deb, yarim 
kunlab navbatda turganmiz.

Bu borada ijtimoiy adolat haqida aytish 
zarur. Oʻsha arzonlashtirilgan un va yogʻni 
mahsulot tarqatilayotgan kuni choʻntagida 
puli bor odamgina olardi. Kambagʻallarga, 
ijtimoiy koʻmakka muhtojlarga alohida 
eʼtibor degan qarash yoʻq edi. Oqibat 
bu imtiyozdan ham koʻp hollarda boylar 
foydalanardi. Ha, rasmiy ravishda kambagʻal 
yoʻq edi. Lekin imtiyozli narxdagi un va 
yogʻni sotib olishga ham qurbi yetmaydigan 
insonlar bilan yonma-yon yashardik...

Yangi Oʻzbekistondagi islohotlarning 
ilk kunlaridanoq mahallalarga xotin-qizlar 
va yoshlar masalasini oʻrganish uchun 
xodimlar biriktirildi. Bu saf asta-sekin 
kengayib, mutlaqo yangi va zamonaviy 
tuzilma — “mahalla yettiligi” vujudga 
keldi. Ular uyma-uy yurib, aholining asl 
vaziyatini oʻrganib, masalalarga joyida 
yechim topmoqda. Kimdir tadbirkorlik 
qilmoqchimi, marhamat, kredit olib beriladi. 
Zaruratga qarab uskuna va dastgohlar bepul 
taqdim etiladi. Toki ishi yurishib ketguncha 
har jihatdan koʻmaklashadi. Tomorqada 
mahsulot yetishtirmoqchi boʻlsa, urugʻidan 
tortib, mahsulotni sotishgacha boʻlgan 
jarayonni qamrab olgan tizim ishlaydi. Shu 
bois, mahalla drayveri belgilab olinmoqda. 
Ijtimoiy yordamga muhtoj shaxslarga tibbiy, 
huquqiy, iqtisodiy, psixologik yordamlar 
bepul beriladi. “Yettilik” qadimdagi 
oqsoqollar bajargan ishni qoʻlga olgan. 
Masalani mahalladan chiqmay, joyida hal 
etyapti. Bu qadimiy ildizlardan kuch olib, 
yangi, hayotbaxsh tizim yaratish deyiladi!

Ha, “yettilik” tizimi joriy etilgach, kredit, 
subsidiya, kompensatsiya, moddiy yordam 
ajratish kabi 100 dan ziyod xizmat mahalla 
darajasiga tushirildi. Natijada mahalla 
aholiga amaliy yordam beradigan tizimga 
aylandi. Manzilli ishlar koʻlami kengaygach, 
Xalq qabulxonalari va hokimliklarga ijtimoiy 
xizmat hamda yordam masalalari boʻyicha 
murojaatlar 35 foiz kamaygan. Shuning 
oʻziyoq yangi tizim masalalarni joyida hal 
etayotganini koʻrsatadi. Joriy yildagi ishlar 
sabab mazkur 35 foiz koʻrsatkich yanada 
oshishi tabiiy.

Taʼkidlaganimizdek, Prezidentimiz 
farmoni bilan mahallalarda 100 mingta yangi 
ish oʻrni yaratish belgilangan. Navoiylik 
Nigina Karimova va pomidorni qayta ishlab, 
xorijga sotayotgan nukuslik yosh tadbirkor 
Sherzod Niyazimbetov kabi yurtdoshlarimiz 
ana shu raqamlar ortigʻi bilan bajarilishiga 
hissa qoʻshmoqda. Ular kabi qahramonlarni 
yurtimizning istalgan hududida topish 
mumkin. Chunki bugun har bir mahallaning 
oʻz tadbirkorlari bor!

Kechagi kunimizdan bir lavha keltirsak. 
Ilgari mahallada tadbirkorlar juda kam 
edi. Ayniqsa, olis qishloqlarda tadbirkorlik 
masalasi ogʻriqli nuqta edi. Yodimda, 
qishlogʻimizda sanoqli ikki-uchta doʻkon 
boʻlardi. Har oy soliq tekshiruvlari sabab oʻsha 
doʻkonlar ham hafta-oʻn kunlab ochilmasdi. 
Noqonuniy savdo uchun doʻkonga muhr 
urilardi. Qonuniy ishlash uchun esa toʻsiqlar 
koʻp, olinadigan soliq miqdori baland edi. Bu 
esa doʻkondagi narxlarga taʼsir qilar, ayni jihat 
savdo kamayishiga olib kelardi. Bugun oʻsha 
mahallada oʻnga yaqin doʻkon bor. Bundan 
tashqari, xizmat koʻrsatish nuqtalari ochilgan. 
Chekka qishloq deyilgan manzilda kattagina 

oshxona, novvoyxona ishlayapti. Buning 
barchasi ish oʻrni, daromad degani. Ana 
shu ishlar natijasida kambagʻallik va 
ishsizlikdan xoli mahallalar soni yanada 
oshib boryapti. Samara allaqachon 
koʻrina boshladi. Buni Qashqadaryo 
viloyati Qamashi tumanidagi Chim 
mahallasi misolida ham koʻrish mumkin.

Ushbu hududga “Yangi Oʻzbekiston 
qiyofasidagi mahalla” maqomi berildi. 
Mazkur dastur asosida Chimning 
infratuzilmasi tubdan yangilandi. 
Masalan, hududda 240 oʻrinli bolalar 
bogʻchasi, mahalla va yoshlar 
markazlari, istirohat bogʻi barpo etilgan. 
Mana shuning oʻziyoq iqtisodiy-ijtimoiy 
hayotimizda juda katta ahamiyatga ega. 
Bolalar bogʻchasini olaylik. Onalarning 
bola tarbiyasidan vaqt ajratib, boshqa 
yumush bilan mashgʻul boʻlishi qiyin. 
Bogʻchalar koʻpayishi oilaning ijtimoiy 
muhitiga juda katta ijobiy taʼsir 
koʻrsatadi. Avvalo, bola oʻz vaqtida 
bilim va koʻnikmalarga ega boʻlib kamol 
topadi. Qolaversa, ayollar bemalol 
ishlashi mumkin boʻladi.

Bir paytlar olis Chim mahallasida 
aholi borib hordiq chiqaradigan biror 
manzil yoʻq edi. Istirohat bogʻi shu 
masalaga yechim boʻldi.

Keyingi yillarda qishloqlarda ham 
sogʻlom turmush tarziga amal qilish uchun 
kechki sayrga chiqish, piyoda yurish odatiy 
holga aylanib boryapti. Bunday sayrlar 
oilaviy suhbatlarga, gurunglar esa bir-birini 
tushunishga sabab boʻladi. Buning uchun 
koʻplab mahallalarda piyodalar uchun xavfsiz 
yoʻlaklar qurilyapti. Ular quyoshdan quvvat 
olib ishlaydigan chiroqlar bilan yoritilmoqda. 
Yoʻllar asfalt qilinib, xizmat koʻrsatish 
nuqtalari yaratilyapti. Bular ham qoʻshimcha 
ish oʻrni, xalqimiz uchun qulaylik degani.

Aholi bandligini taʼminlash borasida 
drayver sohalar belgilab olinayotir. Chim 
mahallasi misolida ham buni koʻrishimiz 
mumkin. Hududning tarixiy ildizlari, 
aholining yillar davomidagi koʻnikmalaridan 
kelib chiqib, yangi loyihalar amalga 
oshirilmoqda. Masalan, Chimda gilamchilik 
va kashtachilik korxonasi ochilgan. 
Banklar koʻmagida 20 ga yaqin xonadonda 
umumiy maydoni 36 sotixli issiqxonalar, 
yetishtirilgan mahsulotni saqlash uchun esa 
200 tonnalik muzlatkich qurilgan. Natijada 
80 dan ortiq ishsiz fuqaroning bandligi 
taʼminlangan. Mahallada kooperatsiya 
asosida limonchilik yoʻlga qoʻyilgan. Buning 
uchun aholiga koʻchat, oʻgʻit va agrotexnik 
xizmatlar yetkazib beriladi. Tayyor hosil esa 
kafolatlangan narxda sotib olinadi. Ha, hatto 
xorijlik xaridorlar Chim kabi olis manzillarda 
yetishtirilgan mahsulotni toʻgʻridan toʻgʻri 
sotib olyapti.

Umuman, bunday misollarni koʻplab 
keltirish mumkin. Demoqchimizki, bu ishlar 
mahalla tizimidagi yangilanishlar sabab oʻz 
vaqtida samarali amalga oshirilyapti. Yaʼni 
mahallalarga bankirlar va soliq organlari 
xodimlari biriktirildi. Bir paytlar soliqchining 
mashinasi koʻrinsa, doʻkonini yopib qochgan 
ishbilarmonlar bugun ularning tavsiyasi, 
koʻmagi bilan ish qilyapti. Baʼzan oʻsha 
soliqchilar mahalladagi imkoniyatlarni 
oʻrganish uchun tadbirkorlardan maslahat 
olyapti. Buni bir soʻz bilan ijtimoiy birdamlik 
deyishadi!

“Mahalla bankirlari” esa aholining 
daromad manbalarini aniqlab, tadbirkorlik 
loyihalarini ishlab chiqyapti. Kredit 
resurslaridan foydalanishga koʻmaklashyapti. 
Shu jarayonda infratuzilmani rivojlantirish 
uchun esa alohida mablagʻ ajratilmoqda.

Mahallani rivojlantirish va jamiyatni 
yuksaltirish yilida ustuvor yoʻnalishlar 
boʻyicha islohotlar dasturlari va 
“Oʻzbekiston — 2030” strategiyasini 
amalga oshirish boʻyicha davlat dasturi 
ijrosi doirasida mahallada aholi tashab
buslarini qoʻllab-quvvatlashning yangi 
mexanizmlari amaliyotga tatbiq etilmoqda. 
Bugungi fuqarolarning mahalliy darajadagi 
qarorlar qabul qilish jarayonidagi ishtirokini 
kengaytirish maqsadida “Mahallam — 
loyiham” dasturi amaliyotga joriy etildi. 
“Raqamli mahalla” platformasida uning 
maxsus moduli va mobil ilovasi ishga 

tushirildi. Ushbu dastur doirasida “Yangi 
Oʻzbekiston qiyofasidagi tuman (shahar)” 
maqomi beriladigan 33 tuman (shahar)
dagi 1609 mahallada “mahalla yettiligi” 
va faollar ishtirokidagi muhokamalar 
natijasida 1390 ta loyiha shakllantirildi. 
Gʻoliblar esa bevosita aholining ovozi 
asosida aniqlandi. Natijada 33 ta loyiha 
gʻolib topilgan. Mana shu loyihalarda 
nimalar nazarda tutilganini oʻrganib, 
bugun xalqimiz mahallasida qanday 
ishlarni bajarish niyatida yashayotganini 
bilish mumkin. Eʼtibor bering, ular 
asosan sport maydonchalari, quyosh 
batareyali koʻcha yoritqichlari, bolalar 
maydonchalari, taʼlim muassasalari va 
kutubxonalarni jihozlash, piyodalar 
yoʻlakchalari, miniparklar va daraxtzorlar 
barpo etishga qaratilgan loyihalar!

Bir paytlar loy va chang arimaydigan 
koʻchamizga tosh-shagʻal toʻkaylik 
derdik. Bugun koʻplab ichki yoʻllar asfalt
landi. Endi shu yoʻllarni yoritish, maktab 
va bogʻchalarni koʻpaytirish, kutubxonalar 
ochish niyatida yashayapmiz. Ayni oʻrinda 
yana tarixga bir nazar solsak.

Yodimda, mahallamiz idorasining eski 
binosi tadbirkorga sotib yuborildi. Bir 
muddat mahalla raisi uyidan turib ishladi. 

Soʻng qoʻshni mahallada ishlamay qolgan 
doʻkon oʻrnini egalladi. Yogʻoch devorli bino 
ham koʻpga bormadi. Tagʻin sarsongarchilik 
boshlandi. Shunday kunlarning birida 
mahallaning eski binosi yonidan yer ajratilib, 
guzar qurildi.

Oʻsha davrdagi yana bir ogʻriqli nuqta. 
Mahalla boshqa idoralarga maʼlumotnoma 
beradigan tuzilmaga aylanib qolgandi. 
Sira yodimdan chiqmaydi. Bir safar oliy 
taʼlimga hujjat topshirish uchun olis vohadan 
Toshkentga keldim. Hamma hujjat qoʻlimda. 
Faqat yashash manzilim haqida mahalladan 
maʼlumotnoma olmagan ekanman. Shu 
sabab hujjatim qabul qilinmadi. Vaholanki, 
pasportimda qaysi mahallada yashashim 
haqida muhr bor. Uni tuman ichki ishlari 
tasdiqlagan. Lekin uning qiymati koʻchada 
yozib olish mumkin bir parcha qogʻozchalik 
emas ekan. Ana shu maʼlumotnomani olish 
uchun mahalla raisini izlar, ming tavallo 
bilan maʼlumotnoma olardik. Ochiq gap, har 
bir maʼlumotnomaning oʻz bahosi bor edi. 
Qogʻoz puli!

Bundan tashqari, ogʻir vaziyatdagi 
shaxslarga beriladigan nafaqa va yordam 
pullarini ham mahalla raisi hal etardi. 
Davlat xizmatlarining katta qismi onlayn 
koʻrsatiladigan boʻldi. Mahalladan 
maʼlumotnoma olish butkul bekor qilindi. 
Ijtimoiy qoʻllab-quvvatlash tizimi tubdan 
yangilandi. Avval har bir xonadon oʻrganilgan 
boʻlsa, endi har bir shaxs alohida eʼtiborga 
olinmoqda. Ota ishlab yaxshi daromad olib 

kelyaptimi, boʻldi degan qarash eskirdi. Endi 
maktabni tamomlagan oʻgʻil nima qilyapti, 
bolasi bogʻchaga bormayotgan kelinning 
ahvoli qanday degan qarashlar ustuvorlik 
kasb etmoqda. Maqsad esa bitta — xalqni 
rozi qilish!

Samaradorlik amaliy natija bilan 
isbotlanmoqda. Buning uchun aniq reja 
mustahkamlab olingan. Jumladan, “Oʻzbekis
ton — 2030” strategiyasida mahallani 
rivojlantirish 74-maqsad sifatida mustaqil 
ustuvor vazifa tarzida belgilangan. Unga 
koʻra, mahalla aholi farovonligini taʼminlash 
va hududlardagi kundalik masalalarni hal 
etishda jamoatchilik bilan davlat organlari 
oʻrtasidagi “tayanch koʻprik”ka aylantiriladi. 
Bu maqsad doirasida aholi tashabbusi asosida 
mahallalar infratuzilmasiga ajratiladigan 
mablagʻ 2030-yilgacha 16 trillion soʻmdan 
24 trillion soʻmga chiqariladi. Shuningdek, 
mahallalardagi interaktiv kiosklar orqali 
koʻrsatiladigan davlat xizmatlari soni 50 
mingtadan 1 milliontaga yetkaziladi.

Yana bir muhim jihat. Strategiyada 
mahallalarda 3940 ta xotin-qizlar bandligi 
va salomatlik markazini tashkil etish 
nazarda tutilgan. Ular roʻzgʻor tashvishi va 
bola tarbiyasi bilan band ayollarga uyidan 
uzoqlashmay kasb oʻrganish, ishga joylashish 
va sogʻligʻiga eʼtibor qaratish imkonini 
beradi.

Qolaversa, kamida 5 mingta sport 
maydonchasi barpo etish, turizm mahallalari 
sonini 140 taga yetkazish maqsad qilingan. 
Ochigʻi, Toshkentga kelgunimcha chiqindi 
maxsus texnika orqali olib chiqib ketili
shini bilmaganman. Bugun eng chekka 
qishloqlarda ham bu xizmat yoʻlga 
qoʻyilyapti. Strategiyadagi maqsadga koʻra, 
maishiy chiqindilarni olib chiqish xizmatlari 
bilan mahalla kesimida qamrab olishni 
90 foizga yetkazish nazarda tutilgan. Bu 
maqsadlar amalga oshishi natijasida aholi 
koʻplab masalalarini uzoqqa bormasdan, oʻz 
mahallasida hal qila oladi. Xususan, bolalar 
uchun sport maydonchalari paydo boʻladi. 
Maʼlumotnoma yoki boshqa davlat xizmatini 
olish uchun tuman markaziga qatnash shart 
boʻlmaydi. Har bir vazifa uchun aniq raqam 
va masʼul idora belgilangan. Shu bois, ishlar 
qanday kechayotgani aniq koʻrinib turadi.

Muhimi, ana shu yangilanishlar aholining 
oʻzi bildirgan taklif va ehtiyojlarga tayanib 
bajariladi. Mana shuning oʻziyoq maqolamiz 
avvalida aytganimiz asl ildizlarga tayanib, 
zamonaviy imkoniyatlar yaratilayotganini 
koʻrsatadi. Maqsad esa ezgu: inson qadrini 
ulugʻlash orqali bir butun xalq, yagona vatan 
boʻlib birlashish!

Quvonarlisi, islohotlar chiroyli raqamlar 
emas, samaradorlik, amaliy natija bilan 
baholanmoqda. Oddiy misol, kambagʻallikni 
qisqartirish borasidagi raqamlarni olaylik. 
Ilgari kambagʻallik, ishsizlik degan soʻzlarni 
hatto tilga olish ham mumkin emasdi. Bugun 
ochiq aytilyapti, kambagʻallik darajasi 3 
foizdan past boʻlgan mahalla va tumanlar 
“kambagʻallikdan xoli” hududlar hisoblanadi. 
Shuning oʻziyoq raqam emas, aniq natija 
uchun islohotlar qilinayotganini koʻrsatadi.

Maqolamiz avvalida dunyo sivili
zatsiyalarini birlashtirgan uch ustun — inson 
kapitali, birdamlik va iqtisodiy barqarorlik 
haqida gapirgan edik. Bugun mahallalardagi 
oʻzgarishlarni kuzata turib, shu uch 
ustunning mohiyatini koʻrganday boʻlaman. 
Nazarimda, mahallalardagi infratuzilma 
yaxshilanishi, aholining kasbga oʻqitilishi, 
yangi bogʻcha va maktablar inson kapitalini 
yuksaltirishga xizmat qiladi. Yaʼni bu ishlar 
sabab kambagʻallik kamayadi. Ishsizlar 
safi qisqaradi, xalqimiz oʻz oldiga katta 
maqsadlar qoʻyadi. Bolamni oʻqitsam, oʻzim 
eng zamonaviy kasblarni oʻrgansam deydi. 
Shu zayilda inson kapitali yuksaladi. Bu, 
oʻz oʻrnida, iqtisodiy barqarorlikka xizmat 
qiladi. Toʻkinlik esa jamiyatdagi birdamlikni 
mustahkamlaydi.

Mahalla tizimida nuroniylarga katta 
eʼtibor berilmoqda, “Buvijonlar maktabi” kabi 
tajribalar ayrim boʻshliqlarni toʻldirmoqda. 
Muhimi, xalqni bitta gʻoya — vatanparvarlik 
ruhi atrofida birlashtira olishdir. Shundagina 
taraqqiyot formulasi deganimiz tom maʼnoda 
oʻzini oqlaydi. Shu bois, bugun mahallalarda 
xalqimiz koʻnglidagi orzu-umidlar roʻyobga 
chiqmoqda. Zero, 2026-yil nomida mahallani 
rivojlantirish va jamiyatni yuksaltirish 
maqsadlari jamlanishida ham ana shunday 
katta hayotiy haqiqatlar bor!

XALQNING QALBINI 
ANGLASH YO‘LI

“Yangi O‘zbekiston” 
qiyofasidagi mahallalar

mahallalarga yangi 
Oʻzbekiston 
nafasini olib 

kirish uchun belgilab 
berilgan ayrim jihatlarni 
sanab oʻtsak. Jumladan, 
mahallalarda 100 mingta 
yangi ish oʻrnini yaratish 
uchun 10 mingdan ziyod 
ishlab chiqarish va xizmat 
koʻrsatish loyihasi ishga 
tushiriladi.

Tajriba

Islohotlar amalda

Qoraqalpogʻistonda ekiladigan daraxt uchta shartga javob berishi — shoʻrga, qishki sovuqqa va suv 
tanqisligiga chidamli boʻlishi lozim. Aholi soni ortib borayotgani (mutaxassislar 2050-yilga 

borib mamlakatimiz aholisi 50 millionga yetishini taxmin qilmoqda) va iqlim 
oʻzgarishi esa oziq-ovqat xavfsizligi masalasini yanada dolzarb qilmoqda.

Shu nuqtai nazardan, global va milliy 
miqyosdagi iqtisodiy jarayonlarni aynan 
mahalla darajasida tahlil qilish bugun juda 
muhim. Zero, har bir yangi ish oʻrni, avvalo, 
muayyan oilaning toʻkinligi va farovonligiga 
xizmat qiladi. Mahallada faoliyat yurita 
boshlagan kichik korxona esa oʻzi bilan birga 
yangi xizmat turlari va buyurtmalar zanjirini 
boshlab beradi. Birgina tadbirkorning oʻz 
ishini kengaytirishi ortidan yana bir necha 
kishi uchun rizq eshiklari ochiladi. Binobarin, 
mahalla bugun shunchaki maʼmuriy hudud 
boʻlmay, milliy iqtisodiyotning eng yaqin, 
eng hayotiy va tirik nuqtasiga aylanmoqda.

Bugun yurtimizda mahallabay ishlash 
tizimi orqali ana shu imkoniyatlarni jo
yida koʻrishga urgʻu berilmoqda. 
“Mahalla yettiligi” va banklar vakillari 
hamkorlikda xonadonma-xonadon yurib, 
aholining ish va tadbirkorlikka ehtiyojini 
aniqlash, imkoniyatini daromad manbaiga 
aylantirishga koʻmaklashmoqda. Kimdir ish 
qidiryapti. Kimdir kasbiga mos buyurtma 
izlayapti. Yana birov ishlab turgan faoliyatini 
kengaytirish uchun mablagʻga muhtoj. 
Muammo qayerdaligini aniq bilmay turib, 
unga toʻgʻri yechim topish qiyin. Shu sababli 
xonadongacha tushishning oʻzi muhim 
boshlanish nuqtasi boʻlmoqda.

Mana shu yondashuvning amaliy 
natijalarini “Agrobank”ka biriktirilgan 
21 tuman va shaharda qilinayotgan ishlar 
misolida koʻrish mumkin. Bu hududlarda 
aholining iqtisodiy imkoniyatlari oʻrganilib, 
bandlik va tadbirkorlikka ehtiyojlar 

Shu yil 18-sentabr kuni Prezidentimiz 
Kegeyli tumanidagi “ADM Agro” 
korxonasining intensiv bogʻi bilan tanishdi. 
Umumiy maydoni 330 gektar bogʻning 69 
gektarida shoʻrga chidamli qora olxoʻri 
yetishtirilmoqda. Tomchilatib sugʻorish 
va yopiq drenaj tizimi joriy etilgani bois, 
bu yerda suv sarfi 12 ming litrdan 5 ming 
litrgacha, yaʼni qariyb 60 foiz kamaygan. 
Mineral oʻgʻitlarning sugʻorish suvi bilan 
birga berilishi esa daraxtlarning yaxshi 
oʻsishiga va shoʻrga chidamliligini oshirishga 
xizmat qilmoqda.

Bogʻbonlar koʻchatlarning qator 
orasiga pomidor ekib, bir maydondan bir 
mavsumda ikki xil hosil olmoqda. Meva 
yetishtirilgan joyning oʻzida quritish 
va qayta ishlash uskunalari mavjudligi 
xomashyoni tayyor mahsulotga aylantirib, 
qoʻshilgan qiymatni oshiradi. Korxona 
tayyor mahsulotni Xitoy, Janubiy Koreya 
va Rossiyaga eksport qilish boʻyicha 
shartnomalar tuzgan.

Davlatimiz rahbari bogʻdorchilik eng 
daromadli sohalardan biri ekanini, olxoʻridan 
olinadigan daromad paxtachilikdan ancha 
yuqoriligini alohida taʼkidladi.

aniqlanmoqda. Loyihalar moliyaviy jihatdan 
qoʻllab-quvvatlanmoqda. Eng muhimi, 
jarayonni raqamlarda ham koʻrish mumkin.

Jumladan, sentabrda doimiy ish 
oʻrinlariga joylashtirish boʻyicha 
belgilangan reja (9821 kishi) amalda 19 
ming 621 fuqaroning bandligini taʼminlash 
orqali 200 foiz bajarildi. Eng muhimi, bu 
jarayonning samarasi ishga joylashtirish 
bilan cheklanmaydi. Doimiy ish oʻrni 
insonning daromadini barqarorlashtirish 
bilan birga kasbiy tajribasini oshirish, mehnat 
unumdorligini yuksaltirish va kelgusida 
yuqori daromad olish imkoniyatlarini 
kengaytirish uchun zamin hozirlaydi.

Aholi daromadini oshirish yoʻnalishida 
ham rejadan yuqori natija qayd etildi. 
Belgilangan 35 ming 937 nafarlik 
koʻrsatkichga nisbatan 42 ming 833 
fuqaroning daromad manbalari yaratildi. 
Bu 119 foizlik natijani anglatadi. Rejadan 
tashqari yana 6896 odamning iqtisodiy 
faolligi taʼminlangan. Doimiy ish, muntazam 
buyurtma, xizmat yoki ishlab chiqarishdan 
tushadigan barqaror daromad esa xonadonga 
reja qilish imkonini beradi.

Bu manbalar turli yoʻllar orqali 
shakllanmoqda. Investitsiya loyihalari ishga 
tushirilmoqda, xizmat koʻrsatish nuqtalari 
koʻpaymoqda, qishloq xoʻjaligi va qurilishda 

ish hajmi oshmoqda. Hamma hududning 
sharoiti bir xil emas. Bir joyda servisga talab 
yuqori boʻlishi mumkin. Boshqa hududda 
tomorqachilik, chorvachilik yoki kichik 
ishlab chiqarish koʻproq daromad keltiradi. 
Shuning uchun mahallada ishlashning kuchli 
jihati ham shunda — umumiy yondashuvdan 
koʻra, joyning oʻziga xos imkoniyatini 
koʻrish osonlashadi.

Aholining qaysi masalaga muhtojligi 
“Dolzarb toʻrt oylik” doirasida shakllantirilgan 
21 ming 564 buyurtmanomada ham yaqqol 
koʻrinadi. Hozirga qadar 11 ming 374 tasi 
boʻyicha natija qayd etilgan. Har bir mahalla 
kesimida bajarilmagan buyurtmanomalar, 
aholi bandligi taʼminlanmagan holatlar, 
imzolanmagan dalolatnomalar hamda rejasi 
past bajarilayotgan mahallalar alohida 
nazoratga olingan. Bu muammolarni mahalla 

va xonadon darajasida aniqlash hamda 
manzilli hal qilish imkonini bermoqda.

Tadbirkorlikka qiziqish esa Sayxun
obod tajribasi asosida shakllantirilayotgan 
mikroloyihalarda namoyon boʻlmoqda. 
2880 ta loyiha rejasiga nisbatan 4259 ta 
mikroloyiha shakllantirildi. Natija — 148 
foiz. Bu rejadan tashqari 1379 ta tashabbus 
paydo boʻlganini anglatadi. Raqamning yana 
bir qiziq jihati bor. Tadbirkorlik subyektlari 
boʻyicha 899 ta rejaga nisbatan 1451 ta 
loyiha shakllantirildi. Koʻrsatkich 161 foizga 
yetdi. Oʻzini oʻzi band qilganlar yoʻnalishida 
esa 1981 ta rejaga nisbatan 2808 ta loyiha 
shakllantirildi. Bu 142 foiz natija degani.

Eʼtiborli jihat shundaki, odamlarda 
tashabbus bor. Rejadan koʻp loyiha 
shakllangani shuni koʻrsatadi. Lekin gʻoyaning 
oʻzi biznes degani emas. U ishga tushishi uchun 
uskuna, xomashyo, bozor, aylanma mablagʻ va 
bilim kerak. Demak, mikroloyihalar sonining 
koʻpayishi — birinchi bosqich. Keyingi vazifa 
ularning qanchasi ishga tushirilgani, qanchasi 
daromad keltirayotgani va qanchasi yangi ish 
oʻrni ochayotganini kuzatishdan iborat.

Bu yerda moliyaviy koʻmakning oʻrni 
katta. 2026-yil 2-oktabr holatiga koʻra, 
mikro, kichik va oʻrta biznes yoʻnalishida 
7103 ta loyihaga 680,4 milliard soʻmlik kredit 
ajratildi. Tadbirkorlik dasturlari doirasida 
yana 5417 ta loyihaga 271,9 milliard soʻm 
mablagʻ yoʻnaltirildi. Jami 952,3 milliard 
soʻmlik moliyaviy resurs tadbirkorlik 
faolligiga xizmat qilmoqda.

Iqtisodiyotdagi katta raqamlar oxir-
oqibat odamlar hayotida oʻz ifodasini topadi. 

Milliardlab soʻm mablagʻ, minglab loyihalar 
va ish oʻrinlari ortida har bir xonadonning 
oʻzgargan kundalik hayoti, oʻz mehnatiga 
tayanib topayotgan daromadi va ertangi 
kunga ishonchi turibdi. Bir oiladagi barqaror 
daromad mahalladagi talabni oshiradi. Talab 
yangi xizmat va buyurtmalarni yuzaga 
keltiradi. Ular esa boshqalar uchun mehnat 
va daromad manbaiga aylanadi.

Mahallaning iqtisodiy salohiyati 
imkoniyatlarni ishga solish orqali namoyon 
boʻladi. Tomorqadagi yer, ustaxonadagi 
hunar, boʻsh turgan bino, xizmat koʻrsatish 
imkoniyati yoki tadbirkorlik gʻoyasi iqtisodiy 
qiymat yaratish manbaiga aylanishi mumkin. 
Bir insonning mehnati ikkinchisi uchun 
buyurtma, bir tadbirkorning rivojlanishi esa 
boshqalar uchun yangi ish oʻrni demakdir.

Bunday oʻzgarishlarning haqiqiy 
samarasi vaqt oʻtishi bilan yaqqol koʻrinadi. 
Bugun ish boshlagan ustaxona ertaga ham 
buyurtma olishi, tadbirkorning faoliyatini 
kengaytirishi, doimiy ishga ega insonning 
daromadi ortishi iqtisodiy barqarorlikning 
amaliy ifodasidir. Raqamlar ana shu jarayonni 
qayd etadi. Uning mazmuni esa insonlar 
hayotida namoyon boʻladi.

“Agrobank” ATB tomonidan amalga 
oshirilayotgan saʼy-harakatlarning aha
miyati ham imkoniyatlarni aniqlash va aniq 
iqtisodiy natijaga yoʻnaltirishda koʻrinadi. 
Moliyaviy koʻmak ish oʻrinlari ochilishiga, 
daromadning oshishi esa yangi talab va 
tashabbuslar shakllanishiga zamin yaratadi. 
Oʻz mehnati bilan qiymat yaratayotgan 
insonlar koʻpaygan sari mahallaning 
iqtisodiy imkoniyati kengayib, hududning 
iqtisodiy tayanchi mustahkamlanadi. 
Zero, ehtiyojni tashabbusga, tashabbusni 
esa barqaror daromad va farovonlikka 
aylantirish iqtisodiy taraqqiyotning muhim 
mezonidir.

Sardor TOLLIBOYEV,
“Yangi Oʻzbekiston” muxbiri

Uch yilda 30 ming gektar

19-sentabr kuni Nukus shahrida dav
latimiz rahbari raisligida oʻtkazilgan 
yigʻilishda bu vazifalar yanada aniqlashtirildi. 
Uch yil ichida Qoraqalpogʻistonda 30 ming 
gektar maydonda shoʻrga chidamli olxoʻri 
va kechki oʻrik plantatsiyalari barpo etiladi. 
Shundan 10 ming gektarida ishlar shu yilning 
oʻzida boshlanadi. Yer ajratish, kafolatli suv 
taʼminoti, iqlimga mos koʻchat va zamonaviy 
texnologiyalar yetkazib berish, tajribali 
dehqon va agronomlarni jalb qilish, qayta 
ishlash quvvatlarini yaratish koʻzda tutilgan. 
Natijada 20 ming aholi ish bilan taʼminlanadi, 
meva eksporti uch yilda kamida 500 million 
dollarga yetkaziladi.

Qoraqalpogʻistonda ekiladigan daraxt 
uchta shartga javob berishi — shoʻrga, 
qishki sovuqqa va suv tanqisligiga 
chidamli boʻlishi lozim. Aholi soni ortib 
borayotgani (mutaxassislar 2050-yilga borib 
mamlakatimiz aholisi 50 millionga yetishini 
taxmin qilmoqda) va iqlim oʻzgarishi esa 
oziq-ovqat xavfsizligi masalasini yanada 
dolzarb qilmoqda.

Olxoʻri kuzda chuqur tinim davriga 
oʻtadi, −30 °C gacha sovuqqa bardosh beradi 
va bahorda erta uygʻonmaydi. Oʻrik ham 
qishda −30 °C sovuqqa chidaydi, biroq uning 
zaif tomoni bor – bahorda erta uygʻonib, 
koʻpincha mart oyida barcha mevali daraxt
lardan oldin gullaydi. Shu bois, qaytar 
sovuqlardan koʻp zarar koʻradi. Gʻunchalari 
−3, −4°C da, ochilgan gullar −2°C da, 
tugunchalar esa −1°C dayoq nobud boʻladi. 
Qoraqalpogʻiston uchun xulosa bitta — tinim 
davri uzun va kech gullaydigan, yaʼni kechki 
navlarni tanlash kerak. Prezidentimizning 
kechki oʻrik ekish haqidagi taklifi ham aynan 
shunga asoslangan.

Oʻrikning vatani Markaziy va Sharqiy 
Osiyo boʻlib, uning Sibir va Manjuriya oʻrigi 
kabi turlari qattiq sovuqqa moslashgan. 
Buning amaliy isbotini oʻzim ham koʻrdim. 
2026-yil may oyida kafedramiz xodimlari 
bilan Orol dengizining qurigan qismini 
koʻrish uchun safarga chiqdik. Bir paytlar 
ulkan dengiz boʻlgan suv havzasi kichik 
koʻlga aylanib qolganini koʻrib, ogʻir xayolda 
qaytdik. Yoʻlda Ustyurt platosidagi manzilda 

toʻxtadik — bu qishi qattiq keladigan hudud. 
Bu yerda bor-yoʻgʻi 33 xonadon qolgan, 
ammo ularning bir nechasi hovlisida oʻrik 
daraxtlari oʻsib, hosil berib turibdi. Ushbu 
manzara kechki oʻrik ekish gʻoyasi naqadar 
toʻgʻri ekanini yana bir bor isbotladi.

Oʻrikning qurgʻoqchilikka chidamliligiga 
yana bir misol: Toshkent — Samarqand yoʻlida, 
Gʻallaorol tumanidan Samarqandga kirishda 
yoʻl yoqasiga 1960-yillarda ihota daraxt sifatida 
oʻrik, xandon pista va akatsiya ekilgan. Ular 
hozirgacha oʻsib, gullab, hosil berib turibdi.

Qoraqalpogʻiston sharoiti uchun eng 
maqbul navlardan biri —“Subhoniy”. Bu nav 
nisbatan kech pishadi va qayta ishlashga juda 
mos: pishgan mevasi yerga toʻkilib ezilmaydi, 
terilmasa, daraxtning oʻzida qurib, turshakka 
aylanadi. Kasallik va zararkunandalar bilan 
kam zararlanadi, 70-80 yilgacha yaxshi hosil 
beradi. Mevasi yirik — oʻrtacha 35 gramm, 
yaxshi parvarishda 60 grammgacha yetadi. 
Poʻsti sariq-toʻq sariq, qirmizi qizillik bilan 
qoplangan, eti zich, sersuv, bir oz nordon-
shirin, magʻzi shirin, danagi etidan oson 
ajraladi. Namanganda iyunning ikkinchi 
yarmi — iyulning birinchi yarmida pishsa, 
Qoraqalpogʻistonda iyul oyida pishib yetiladi.

Shuni hisobga olish kerakki, 
“Subhoniy” klonlarining koʻpchiligi chetdan 

changlanishga muhtoj, shu bois, bogʻda 
gullash muddati mos keladigan changlovchi 
navlar ham ekilishi shart. Olxoʻri va 
“Subhoniy” mevalarining poʻsti nisbatan 
qalin boʻlgani uchun yangi uzilgan holda ham 
tashishga chidaydi, tez buzilmaydi.

Qancha foyda
olish mumkin?

Oʻrikni tup orasi 4 metr, qator orasi 
6 metr qilib, gektariga 400-460 tup ekish 
tavsiya etiladi — bunday qator oraligʻidan 
texnika bemalol oʻtadi. Olxoʻri kichikroq 
daraxt boʻlgani uchun zichroq, gektariga 
400-650 tup ekiladi. Oʻrtacha 3-4 kilo hoʻl 
mevadan 1 kilo quritilgan mahsulot olinadi. 
Masalan, 100 kilo yangi olxoʻridan 25-33 kilo 
quritilgani chiqadi. Danagi bilan quritilganda 
vazn koʻproq, danaksiz quritilganda kamroq 
boʻladi.

Toʻliq hosilga kirgan “Subhoniy” 
daraxtidan 35-40 kilogacha qoqi olish 
mumkin. Gektariga 400 tup boʻlsa, oʻrtacha 
20-25 kilodan hisoblaganda 8-10 tonna qoqi 
olinadi. Eksportdagi oʻrtacha narx 1 kilo 
uchun qariyb 1,9 dollar bilan hisoblasak, bir 
gektardan 16-20 ming dollardan ortiq tushum 
demakdir. Daraxtda tabiiy qurigan organik 

turshak esa xorij bozorida turiga qarab 7,5-
15 dollardan sotilmoqda. Bundan tashqari, 
bir daraxtdan 120-130 kilogacha meva olish 
mumkin.

Eksport salohiyati 
raqamlarda

Milliy statistika qoʻmitasi maʼlumotlariga 
koʻra, 2025-yilning yanvar-noyabr oylarida 
23,9 ming tonna quritilgan oʻrik 56 ta 
davlatga eksport qilinib, 45,8 million dollar 
tushum olingan. Bu oldingi yilning shu 
davridagiga nisbatan 13,7 ming tonna, yaʼni 
ikki barobardan ham koʻp. Asosiy xaridorlar 
— Xitoy, Qozogʻiston, Turkiya, Rossiya va 
Ukraina.

Shu davrda 38,9 ming tonna quritilgan 
olxoʻri eksport qilinib, 55,3 million dollar 
tushum olingan — bu 2024-yildagidan 62,9 
foiz koʻp.

Oʻzbekiston 2023-yilda quruq meva 
ishlab chiqarish boʻyicha dunyoda ikkinchi 
oʻrinni egallagan. Har yili 650 ming 
tonnagacha oʻrik, olxoʻri va boshqa mevalar 
yetishtirilib, 65-70 ming tonna quruq meva 
tashqi bozorga chiqarilmoqda. Jahon bozorida 
chiroyli quritilgan, ekologik toza qoqi, 
turshak va kaysaga talab yuqori — xaridor, 
avvalo, mahsulotning tashqi koʻrinishi va 
ekologik tozaligiga eʼtibor beradi.

Eng zaif boʻgʻin —
qayta ishlash

Afsuski, bizda koʻpincha pishgan meva 
nobud boʻladi, qayta ishlash chala qoladi, 
quruq mevani qayta ishlaydigan korxonalar 
hali yetarli emas. Shu bois, plantatsiyalar 
bilan bir vaqtda qayta ishlash korxonalarini 
barpo etish va mahalliy aholini bu ishga 
oʻrgatish zarur. Tajriba koʻrsatadiki, odamlar 
bu ishdan daromad koʻrganlaridagina uni 
chin dildan oʻzlashtiradi.

Texnologlar oldida ham katta vazifa 
turibdi: danakli va danaksiz qoqilarni 
naviga qarab sifatli tayyorlash, oʻrik 
qoqisini sharbatda konservalash, mahsulotni 
chiroyli qadoqlash. Samarqand va 
Buxoro shoʻrdanaklari asrlar davomida 
bozorlarimizdan ketmaydi, biroq ularni 

tayyorlash sirlari hanuzgacha ayrim ustalar 
orasida saqlanib kelmoqda. Bu hunarni 
tizimli oʻrganib, sanoat asosiga oʻtkazish 
vaqti keldi.

Oʻrik danagi ham qimmatli xomashyo. 
Magʻzining oʻzini sotish mumkin: poʻsti 
ajratilgan oppoq magʻizdan bodom sutiga 
oʻxshash oʻsimlik suti va kosmetika 
mahsulotlari tayyorlanadi. Xalq tabobatida 
oʻrik danagidan qadimdan foydalanib 
kelinadi. Pokistonning Xunza vodiysi aholisi 
oʻrik magʻzini nonga qoʻshib isteʼmol qiladi 
va uzoq umr koʻrishi bilan mashhur.

Oʻrik mevasi esa toʻyimli va shifobaxsh: 
uning tarkibida 10-12 foizgacha qand, olma 
va limon kislotalari, pektin, beta-karotin (A 
provitamini), B guruhi, C, E, K vitaminlari, 
kaliy, kalsiy, temir, fosfor, magniy kabi 
mineral moddalar mavjud.

Yirik plantatsiyalar uchun millionlab 
koʻchat kerak. Bu masalani in vitro, yaʼni 
laboratoriya sharoitida koʻpaytirish usuli hal 
qiladi: bir yilda millionlab sogʻlom va bir 
xil koʻchat yetishtirish mumkin. Samarqand 
viloyatidagi “Bogʻbon” in vitro laboratoriyasi 
va respublikadagi boshqa laboratoriyalar bu 
borada tajriba toʻplagan. Bunday koʻchatlar 
ikkinchi-uchinchi yili hosilga kiradi, 4-5 
yoshdan toʻliq hosil beradi. Qishloq xoʻjaligi 
“aqlli” texnologiyalarga oʻtayotgan bir paytda 
olxoʻri va oʻrik yetishtirishni mamlakat 
miqyosidagi megaloyiha darajasiga koʻtarish 
mumkin.

Sinovni shu kuzda
boshlash lozim

Koʻchatlar imkon qadar uch yillik 
boʻlgani maʼqul — ular baquvvat boʻladi va 
tezroq hosilga kiradi. Aslida, koʻchatlar kuzda 
ekilsa, ularning ildizlari yaxshi joylashib, 
bahorning birinchi yomgʻiri va quyoshidan 
darhol oʻsa boshlaydi. Qoraqalpogʻiston 
sovugʻini hisobga olib, bu yil ularni tajriba-
sinov uchun kuzda bir gektarga ekib koʻrish 
lozim, qolgan maydonlarga bahorda ekiladi. 
Plantatsiyalarda tomchilatib sugʻorish yoʻlga 
qoʻyilishi kerak, albatta, suv bilan mineral 
oʻgʻitlar ham beriladi: yosh daraxt oʻz vaqtida 
yetarli suv va oziqani olsa, mevasi yirik va 
mazali boʻladi.

Xullas, Orolboʻyida bogʻdorchilikni 
rivojlantirish zanjiri quyidagicha koʻrinishga 
ega: shoʻr tuproqni hisobga olish → iqlimga 
mos nav tanlash → suv tejovchi texnologiya 
→ intensiv bogʻ → qayta ishlash → eksport. 
Bu yondashuv resurslar cheklangan sharoitda 
yerning iqtisodiy qiymatini tiklaydi, aholi 
daromadini oshiradi va hududning barqaror 
rivojlanishiga xizmat qiladi. Olxoʻri va oʻrik 
bugun Orol fojiasini boshidan kechirgan 
zaminga yangi hayot, xalqimizga esa 
barqaror daromad olib kelishi mumkin. 
Ushbu mevalarning inson sogʻligʻiga va oila 
daromadiga hissasi katta boʻladi, Orolboʻyida 
bahor fasllari koʻzni quvontiradigan bogʻlar 
gullab ochiladi, oʻrik va olxoʻri gullaganini 
koʻrish uchun ekoturizm tashkil etiladi.

Qoraqalpogʻistonda katta yer mavjud, 
endilikda shu maydondan unumli 
foydalanishga hissa qoʻshish olim, agronom, 
fermer, mutaxassis — hammamizning 
burchimizdir.

IQTISODIY IMKONIYAT manzili

Bugun jahon iqtisodiyotidagi oʻzgarishlar har bir mamlakatni oʻz 
ichki imkoniyatlariga yangicha qarashga undamoqda. Xalqaro 
savdodagi cheklovlar, geosiyosiy ziddiyatlar, bozorlardagi beqarorlik 

tashqi omillarga bogʻliqlikni kamaytirish, ichki ishlab chiqarish va xizmat 
koʻrsatish sohasini kuchaytirish masalasini kun tartibiga olib chiqmoqda. 
Bunday sharoitda iqtisodiy barqarorlik faqat yirik korxonalar yoki katta 
investitsiya loyihalari bilan belgilanmaydi. Uning eng ishonchli tayanchi aholi 
xonadonidagi mehnat, kichik biznesdagi harakat va insonning oʻz daromadini 
yaratish imkoniyatidir.

Orolbo‘yIda
OLXO‘RI VA O‘RIK BOG‘LARI

hudud zaminiga yangi hayot, aholiga esa barqaror daromad olib keladi

Dilorom YORMATOVA, 
professor

Orolboʻyini uzoq yillar ekologik 
ogʻir hudud sifatida tilga olib 
keldik. Bugun esa savol boshqacha 
qoʻyilmoqda: shoʻr tuproq 
va suv tanqisligi sharoitida 
qaysi ekin barqaror daromad 
keltiradi? Davlatimiz rahbarining 
Qoraqalpogʻistonga tashrifi bu 
savolga aniq javob berdi — 
shoʻrga chidamli olxoʻri va kechki 
oʻrik. Keling, bu borada Kegeyli 
tajribasiga atroflicha toʻxtalsak.

UshbU maQolani
QoraQalpoQ tilida 
Ham oʻQish UchUn

QR-kodni skaner 
Qiling!

YANGI O‘ZBEKISTON

Qiling!

Nuqtayi nazar

Kampusdagi muhit talabaning dunyoqarashi, muloqot madaniyati, jamoada ishlash qobiliyati va 
hayotiy pozitsiyasiga taʼsir koʻrsatadi. Shuning uchun universitetimizda maʼnaviy-maʼrifiy tadbirlar 

taʼlim jarayonidan ajralmagan holda uning mantiqiy davomi sifatida tashkil etilmoqda.

Bugungi globallashuv hamda jadal 
texnologik taraqqiyot davrida oliy taʼlim 
muassasalarining jamiyatdagi oʻrni 
va masʼuliyati tobora ortib bormoqda. 
Zamonaviy universitet faqat talabalarga 
nazariy bilim beradigan yoki mutaxassislar 
tayyorlaydigan muassasa emas. U ilmiy 
tafakkurni rivojlantiradigan, yangi 
gʻoyalarni yuzaga chiqaradigan, intellektual 
salohiyatni shakllantiradigan, milliy 
qadriyatlar va umuminsoniy tamoyillarni 
uygʻunlashtiradigan muhim ijtimoiy-
maʼrifiy markazdir. Shu nuqtai nazardan, 
taʼlim kampusi tushunchasi alohida mazmun 
va ahamiyat kasb etadi. Chunki kampus 
deganda faqat oʻquv binolari, maʼruza zallari, 
laboratoriyalar va talabalar turar joylarining 
bir hududda joylashganini emas, balki taʼlim 
olish, ilmiy izlanish, mustaqil fikrlash, ijod 
qilish va shaxs sifatida kamol topish uchun 
zarur shart-sharoitlar yaratilgan yaxlit 
muhitni tushunish lozim.

Qarshi davlat universiteti misolida taʼlim 
kampusi ahamiyatini baholar ekanmiz, 
avvalo, Qashqadaryo viloyatining ilmiy-
maʼrifiy salohiyatini yuksaltirish, yoshlarning 
sifatli oliy taʼlim olish imkoniyatini 
kengaytirish hamda hududning intellektual 
taraqqiyotiga munosib hissa qoʻshish kabi 
muhim vazifalarni nazarda tutish kerak.

Zamonaviy taʼlim tizimida kampusga 
boʻlgan yondashuv anʼanaviy oʻqitish 
usullaridan ancha farq qiladi. Anʼanaviy 
yondashuvda asosiy eʼtibor oʻquv 
mashgʻulotlarini tashkil etish va oʻquv 
dasturlarini bajarishga qaratilgan boʻlsa, 
kampus modelida taʼlim jarayoni talabaning 
butun hayoti bilan uzviy bogʻliq holda tashkil 
etiladi.

Bunday muhitda auditoriyadagi 
maʼruza, kutubxonadagi mustaqil mutolaa, 
laboratoriyadagi tajriba, ilmiy toʻgarakdagi 
muhokama, sport maydonidagi mashgʻulot 

va madaniy tadbirlardagi ishtirok bir-birini 
toʻldiruvchi yaxlit jarayonga aylanadi.

Taʼlim kampusining samaradorligi, eng 
avvalo, unda yaratilgan imkoniyatlarning 
talabalar ehtiyojlariga qay darajada 
mosligi bilan belgilanadi. Bunda quyidagi 
yoʻnalishlar muhim ahamiyatga ega:

— zamonaviy talablarga javob beradigan 
oʻquv auditoriyalari va laboratoriyalar;

— elektron kutubxona, raqamli taʼlim 
resurslari va mustaqil taʼlim olish uchun 
qulay muhit;

— ilmiy tadqiqotlar qilish, loyihalar 
ishlab chiqish va innovatsion gʻoyalarni 
amalga oshirish imkoniyatlari;

— talabalarning jismoniy salomatligi, 
maʼnaviy kamoloti va ijtimoiy faolligini 
qoʻllab-quvvatlaydigan sharoitlar;

— nogironligi boʻlgan shaxslar uchun 
toʻsiqsiz muhit, xavfsiz harakatlanish va teng 
taʼlim imkoniyatlari;

— talabalar va professor-oʻqituvchilar 
oʻrtasida ochiq muloqot, hamkorlik va oʻzaro 
hurmatni taʼminlaydigan munosabatlar.

Demak, haqiqiy taʼlim kampusini 
shunchaki zamonaviy arxitektura yoki obod 
hudud deb tushunish notoʻgʻri. Uning asosiy 
mezoni inson kapitaliga, taʼlim sifatiga va 
ilmiy natijalarga qoʻshadigan hissasidir.

Qarshi davlat universitetining 
taʼlim va ilmiy faoliyatini rivojlantirish 
masalasiga Qashqadaryo viloyatining 
ijtimoiy-iqtisodiy taraqqiyoti bilan bogʻliq 
holda qarash maqsadga muvofiq. Chunki 
hududning barqaror rivoji, avvalo, malakali 
kadrlar, ilmiy asoslangan boshqaruv, 
zamonaviy texnologiyalar va yuksak 
bilimga ega insonlarga bogʻliq. Universitet 
kampusini rivojlantirish shu ehtiyojlarga 
javob beradigan muhim yoʻnalishlardan 
biri boʻlishi mumkin. Bunda taʼlim 
jarayonini mehnat bozori talablari bilan 
muvofiqlashtirish, ish beruvchilar bilan 
hamkorlikni mustahkamlash, ilmiy 
ishlanmalarni amaliyotga joriy etish va 
talabalar kasbiy salohiyatini erta bosqichdan 
rivojlantirishga alohida eʼtibor qaratish 
lozim. Masalan, iqtisodiyot, huquqshunoslik, 
pedagogika, tabiiy va aniq fanlar, axborot 
texnologiyalari hamda boshqa sohalar 
boʻyicha taʼlim olayotgan talabalarning oʻz 
yoʻnalishiga mos amaliy mashgʻulotlar, 
ilmiy loyihalar va kasbiy hamkorlik das
turlarida ishtirok etishi ularning nazariy 
bilimlarini mustahkamlaydi.

Zamonaviy mutaxassis faqat oʻz sohasini 
bilishi bilan cheklanib qolmasligi kerak. U 
jamoada ishlash, muammolarni tahlil qilish, 
mustaqil qaror chiqarish va yangi sharoitlarga 
moslashish qobiliyatiga ham ega boʻlishi 
kerak.

Universitetda taʼlim kampusini 
rivojlantirishga doir har qanday tashabbusning 
asosiy maqsadi talabalarning shu sifatlarini 
shakllantirishga qaratilgan.

Haqiqiy salohiyat faqat binolar, 
auditoriyalar yoki talabalar soni bilan 
oʻlchanmaydi. Uning samarasi professor-
oʻqituvchilar tadqiqotlari, yaratilgan ilmiy 
ishlanmalar, xalqaro hamkorlik, intellektual 
mahsulotlar va jamiyat muammolariga 
taklif etilayotgan amaliy yechimlarda 
namoyon boʻladi. Shu sababli taʼlim 
kampusida ilm-fanni rivojlantirish uchun 
qulay va ragʻbatlantiruvchi muhit yaratish 
ustuvor vazifalardan biridir. Bunday 
muhitda professor-oʻqituvchi yangi bilimlar 
yaratuvchi, yosh tadqiqotchilarni qoʻllab-

quvvatlovchi va ilm-fanning jamiyat 
hayotidagi ahamiyatini namoyon etuvchi 
shaxs sifatida qadrlanadi. Talaba esa tayyor 
maʼlumotlarni oʻzlashtirishdan tashqari savol 
qoʻyadigan, dalillarni tahlil qiladigan, mustaqil 
xulosa chiqaradigan va ilmiy izlanishga 
intiladigan faol ishtirokchiga aylanadi. Ana 
shu maqsadda universitetda ilmiy seminarlar, 
fan toʻgaraklari, yosh olimlar forumlari, 
startap loyihalar, innovatsion gʻoyalar 
tanlovlari va ilmiy natijalar taqdimotlari 
tizimli tashkil etib kelinmoqda. Ayniqsa, 

bakalavriat bosqichidanoq talabalarni ilmiy 
izlanishlarga jalb qilish, kurs ishlari va bitiruv 
malakaviy ishlarini real ijtimoiy, iqtisodiy, 
huquqiy va texnologik muammolar bilan 
bogʻlash kelgusida yuqori malakali kadrlar 
tayyorlashga xizmat qilmoqda.

Kampusdagi kutubxona va axborot-resurs 
markazlari imkoniyatlarini kengaytirish, 
ilmiy maʼlumotlar bazalaridan foydalanish 
koʻnikmalarini shakllantirish ham alohida 
ahamiyatga ega. Zero, mustaqil fikrlaydigan 
mutaxassisning eng muhim xususiyatlaridan 
biri ishonchli manbalar bilan ishlash, 
axborotni tanqidiy baholash va dalillarga 
tayangan holda xulosa chiqarishdir.

XXI asrda raqamli texnologiyalar 
taʼlim mazmuni va shakllarini tubdan 
oʻzgartirmoqda. Elektron kutubxonalar, 
virtual laboratoriyalar, raqamli taʼlim 
platformalari, masofaviy muloqot vositalari 
va sunʼiy intellekt texnologiyalari taʼlim 
olish imkoniyatlarini kengaytirmoqda. Shu 
bois, zamonaviy taʼlim kampusi raqamli 

infratuzilma bilan ham uzviy bogʻliq boʻlishi 
kerak.

Qarshi davlat universitetida 
raqamli taʼlim muhitini rivojlantirish 
istiqbollarini belgilashda elektron 
oʻquv materiallarini takomillashtirish, 
talabalarning mustaqil taʼlimini qoʻllab-
quvvatlash, professor-oʻqituvchilarning 
raqamli kompetensiyalarini oshirish va 
taʼlim natijalarini xolis baholashga xizmat 
qiluvchi texnologiyalarni qoʻllashga 
muhim yoʻnalishlar sifatida qaraladi.

U AQSH va boshqa mamlakatlardagi 
koʻplab universitetlarga kirishda 
qoʻllaniladigan standartlashtirilgan test 
boʻlib, yoshlarimizga xalqaro oliygohlarga 
grant yutish imkonini beradi. Bu sinovda 
oʻquvchilarga jami 98 ta savol beriladi 
va javoblar uchun 2 soatu 14 daqiqa vaqt 
ajratiladi. Dastlabki savollarga qanday javob 
berilganiga qarab, keyingi savollarning 
murakkablik darajasi oʻzgaradi.

Xalqaro tashkilotlarning 2026-yilgi 
maʼlumotlariga koʻra, SAT imtihoni 

topshirgan maktab bitiruvchilarining 
oʻrtacha natijasi 1045 ballni tashkil 
etadi va eng yuqori natija — 1600 ball. 
Oʻzbek yoshlari orasida bu koʻrsatkichga 
erishayotgan yigit-qizlar borligi, ular 
safi asta-sekin kengayib borayotgani 
quvonarli.

Toshkentdagi Vestminster akademik 
litseyi oʻquvchisi Gulinur 
Qarshiboyeva ham SAT 
imtihonidan yuqori natijani 
qoʻlga kiritdi. Uning ona 
tili, matematika va xorijiy 
til boʻyicha ham salmoqli 
yutuqlari bor.

— SATga tayyorlana 
boshlayotganimda, avvaliga 
1500 ball yigʻsam boʻldi, 
shu ham yetarli natija-ku 
degan fikrda edim, — deydi 
Gulinur. — Lekin ustozlarim 
maslahatlari bilan jiddiyroq 
tayyorlanib, ikkinchi bor 
imtihonga kirdim. Oʻshanda 
1550 dan baland, hattoki 1600 

ham olish mumkin ekanini tushunganman. 
Chunki birinchi gal koʻp xatolar qilganman. 
Xatolarim ustida ishlasam, imtihon u qadar 
qiyin kechmasligini keyingi safar chuqur his 
qildim.

Gulinur nafaqat SAT imtihonidan, 
balki ona tili va adabiyot, matematika 
fanidan milliy sertifikatni olish uchun ham 

yaxshigina ball toʻplagan. 
Shuningdek, xalqaro til 
bilish darajasini aniqlash 
testidan C1 darajani qoʻlga 
kiritgan. Albatta, yuqori 
natijaning ahamiyati faqat 
bitta oʻquvchi muvaffaqiyati 
bilan cheklanmaydi. Bunday 
yutuqlar qahramonimizning 
tengdoshlari uchun ham 
namuna boʻla oladi.

Gulinurning bunday 
natijalarga erishishida oiladagi 
muhit, ustozlar mehnati va 
albatta, taʼlim jarayonidagi 
qoʻllab-quvvatlash ham 
muhim oʻrin tutadi.

Yutuqlarimiz bor. Keyingi yili ham, 
albatta, 1600 lik marra qoʻlga kiritiladi. Shu 
kunlarda chiqqan natijalarga qaraganda, 
yoshlarning aksari 1500 dan yuqori natijani 
qayd etgan.

Ayni paytgacha erishilgan yutuqlar 
Gulinur uchun yakun emas, yangi marralar 
tomon ochilgan eshikdir. Xalqaro imtihondagi 
bunday natija uning xorijiy universitetlarga 
hujjat topshirish imkoniyatlarini yanada 
kengaytirishi mumkin.

— Oldinda yangi bilimlar, yangi mu
hit va yanada katta maqsadlar turibdi, — 

deydi Gulinur Qarshiboyeva. — Litsey 
hayotida, asosan, akademik tadbirlarda 
faolman. Olimpiada, musobaqalarni oʻtkazib 
yubormaslikka harakat qilaman. Kelajakdagi 
maqsadim TOP universitetlarga kirish. 
Xususan, Germaniya oliygohlariga hujjat 
topshirish niyatim bor. Chunki bu davlatda 
ham taʼlim tizimi havas qilsa arzigulik 
darajada rivojlangan. Yangi texnologiyalar, 
yangicha usullar takomillashgan.

Ayni paytda qahramonimiz singari TOP 
oliygohlarga kirish uchun tayyorlanayotgan 
yoshlar talaygina. Ularning bari igna bilan 
quduq qazishdek mashaqqatli jarayon — ilm 
yoʻlini tanlagan. Shunday ekan, bu yoʻlda 
uchraydigan har bitta dovondan oʻtib, maqsad 
sari yaqinlashadi. Biz esa bunday yoshlarni 
har tomonlama qoʻllashdan faqat manfaat 
topamiz. Zero, chuqur bilimga ega, mustaqil 
fikrlaydigan va oʻz oldiga aniq maqsad 
qoʻygan yoshlar ertangi kunning malakali 
mutaxassislari, olimlari va yetakchilariga 
aylanishi mumkin.

Munojat MOʻMINOVA,
“Yangi Oʻzbekiston” muxbiri

Sunʼiy intellektdan foydalanishda ham 
ilmiy halollik, mualliflik huquqi, shaxsiy 
maʼlumotlarni himoya qilish va axborot 
xavfsizligi talablariga rioya etish zarur. Shu 
maʼnoda, zamonaviy kampus talabalarni 
nafaqat raqamli vositalardan foydalanishga, 
balki ulardan ongli, masʼuliyatli va samarali 
foydalanishga ham oʻrgatishi kerak.

Taʼlim kampusi ahamiyatini faqat oʻquv 
va ilmiy faoliyat bilan cheklash mumkin emas. 
Chunki oliy taʼlimning bosh maqsadi kasbiy 
bilimga ega mutaxassis tayyorlash bilan birga 
mustaqil fikrlaydigan, yuksak maʼnaviyatli, 
vatanparvar va ijtimoiy masʼuliyatni his 
etadigan shaxsni shakllantirishdir.

Kampusdagi muhit talabaning dunyo
qarashi, muloqot madaniyati, jamoada ishlash 
qobiliyati va hayotiy pozitsiyasiga taʼsir 
koʻrsatadi. Shuning uchun universitetimizda 
maʼnaviy-maʼrifiy tadbirlar taʼlim 
jarayonidan ajralmagan holda uning mantiqiy 
davomi sifatida tashkil etilmoqda.

Kitobxonlik madaniyatini rivojlantirishga 
alohida eʼtibor qaratilmoqda. Kitob insonni 
fikrlash, voqea-hodisalarni chuqur anglash, 
oʻz qarashlarini asoslash va boshqalarning 
fikrini hurmat qilishga oʻrgatadi. Buning 
uchun kampusda mutolaa uchun qulay joylar, 
kitob muhokamalari, ijodiy uchrashuvlar va 
intellektual bahslar tashkil etilishi yoshlarning 
maʼnaviy kamolotiga ijobiy taʼsir koʻrsatyapti.

Eng muhimi, universitetda har bir 
talaba qobiliyatini namoyon etishi, oʻzini 
qadrlangan his qilishi va kelajakka ishonch 
bilan qarashi uchun sharoit yaratilmoqda.

Zamonaviy taʼlim kampusi qonuniylik, 
adolat, inson qadr-qimmati va oʻzaro hurmat 
tamoyillariga asoslangan muhit boʻlishi 
kerak.

Xavfsiz kampus faqat jismoniy xavflardan 
himoyalangan hudud emas. U, shuningdek, 
tazyiq, zoʻravonlik, haqoratlash, kamsitish 
va boshqa nomaqbul munosabatlarning 
oldini olishga qaratilgan tashkiliy va maʼrifiy 
choralar tizimini ham qamrab oladi. Bunda 
talabalarning huquqiy savodxonligini 
oshirish, murojaat qilish mexanizmlari haqida 
tushuncha berish, nizolarni qonuniy hal etish 
madaniyatini shakllantirish va universitet 
jamoasida oʻzaro ishonchni mustahkamlash 
muhimdir. Huquqiy madaniyati yuksak 
boʻlgan taʼlim muhitida talaba nafaqat 
huquqlarini biladi, balki boshqalarning 
huquq va manfaatlarini ham hurmat qilishni 
oʻrganadi. Demak, huquqiy madaniyat 

kampus hayotining alohida tadbiri emas, 
balki uning kundalik faoliyatida namoyon 
boʻladigan asosiy qadriyatlardan biridir.

Har qanday taʼlim islohotining natijasi, 
avvalo, inson hayotidagi ijobiy oʻzgarishlar 
bilan oʻlchanadi. Shu nuqtai nazardan, taʼlim 
kampusini rivojlantirishda moddiy-texnik 
infratuzilma bilan bir qatorda inson kapitaliga 
sarmoya kiritishga ham alohida eʼtibor 
qaratish zarur.

Professor-oʻqituvchilarning kasbiy 
rivojlanishi, ilmiy izlanishlari uchun 
imkoniyatlar yaratilishi, mehnati munosib 
qadrlanishi va pedagogik tashabbuslari 
qoʻllab-quvvatlanishi taʼlim sifatini 
oshirishning muhim omillaridir.

Shu bilan birga, ijtimoiy himoyaga muhtoj 
talabalar uchun teng imkoniyatlar yaratish, 
taʼlim olishdagi toʻsiqlarini kamaytirish va 
iqtidorli yoshlarni ragʻbatlantirish ham muhim 
vazifa. Kampusdagi sharoit insonning taʼlim 
olish, qobiliyatini rivojlantirish va jamiyatga 
foyda keltirish imkoniyatini kengaytirishi 
lozim. Ana shunda infratuzilmaga kiritilgan 
sarmoya uzoq muddatli ijtimoiy samara beradi.

Qarshi davlat universitetida taʼlim 
kampusini zamonaviy talablar asosida 
rivojlantirish masalasiga tizimli yondashib 
kelinmoqda. Yosh olimlar va iqtidorli 
talabalar tashabbuslarini ragʻbatlantirish, 
ilmiy ishlanmalarni amaliyot bilan bogʻlash 
mexanizmlari kengaytirilmoqda.

Talabalarning mustaqil taʼlim olishi, 
ijodiy salohiyatini namoyon etishi va kasbiy 
koʻnikmalarini shakllantirishi uchun qulay 
muhit yaratilyapti.

Kampusni boshqarishda shaffoflik, 
resurslardan oqilona foydalanish, 
jamoatchilik fikrini inobatga olish va 
natijadorlikni baholash mexanizmlari 
kuchaytirilmoqda.

Ekologik madaniyatni rivojlantirish, 
yashil hududlarni asrash, energiya va suv 
resurslaridan tejamkor foydalanish hamda 
chiqindilarni oqilona boshqarishga qaratilgan 
tashabbuslar faol qoʻllab-quvvatlanyapti. 
Xalqaro hamkorlik kengaytirilib, xorijiy 
universitetlar bilan akademik almashinuv va 
qoʻshma ilmiy loyihalar yoʻlga qoʻyilmoqda. 
Natijada professor-oʻqituvchilarning global 
taʼlim makonidagi ishtiroki ancha kengaydi.

Kampusdagi oʻzgarishlarni baholashda 
faqat sarflangan mablagʻ yoki qurilgan 
obyektlar soniga emas, taʼlim sifati, ilmiy 
natijalar, talabalar qoniqishi, bitiruvchilar 
bandligi va yaratilgan imkoniyatlar samarasi 
muhim. Chunki zamonaviy kampus taʼlim, 
ilm-fan, maʼnaviyat, huquqiy madaniyat, 
raqamli taraqqiyot va ijtimoiy masʼuliyat 
uygʻunlashgan muhitdir. Uning mavqei 
faqat tashqi koʻrinishi yoki moddiy 
imkoniyatlaridan tashqari shu muhitda 
bilimli, tashabbuskor, mustaqil fikrlaydigan 
va jamiyat oldidagi masʼuliyatini anglaydigan 
qancha yosh kamol topishi bilan belgilanadi.

Universitetda yaratilgan har bir qulaylik, 
yoʻlga qoʻyilgan har bir ilmiy loyiha, qoʻllab-
quvvatlangan har bir talaba tashabbusi va 
ustozning mehnati kelajak taraqqiyotiga 
qoʻshilgan hissadir. Shu bois, taʼlim 
kampusini rivojlantirishni faqat bugungi kun 
ehtiyojlarini qondirish bilan cheklamasdan, 
kelgusi avlodlar uchun munosib intellektual 
va maʼnaviy muhit yaratish vazifasi sifatida 
baholash lozim.

Taʼlim kampusiga sarmoya — insonga 
sarmoya. Insonga sarmoya esa mamlakatning 
ertangi kuniga qoʻyilgan eng ishonchli 
poydevor. Ana shu haqiqatni anglagan holda, 
taʼlim, ilm-fan va bunyodkorlik yoʻlidagi 
har bir saʼy-harakatni qadrlash, qoʻllab-
quvvatlash va rivojlantirish inson kamoloti va 
yangi Oʻzbekiston taraqqiyoti uchun muhim 
asosdir.

MURODJON VA GULINURNI NEGA OLQISHLASH KERAK?Yaqinda Koson tumani 
ixtisoslashtirilgan 
maktabining 11-sinf 
oʻquvchisi Murodjon 
Halimov xalqaro  
SAT imtihonida 
maksimal — 1600 
ballni qoʻlga kiritdi. 
Murodjonni olqishlasak 
arziydi. Nega? Chunki 
1600 — shunchaki 
raqam emas, balki 
mustahkam bilim, 
tinimsiz mehnat, 
izchil tayyorgarlik va 
yuksak maqsadlar sari 
intilishning yorqin 
ifodasidir.

Koʻpchilikda tabiiy savol tugʻiladi: SAT 
oʻzi qanday imtihon va yoshlarga nima 
beradi?

Dunyodagi eng mashhur akademik im
tihonlardan biri SAT (SAT — inglizcha 
Scholastic Assessment Test)ni oʻzbek tiliga 
“Oʻquvchilarning akademik bilimlarini 
baholash testi” deb tarjima qilish mumkin. 

Abdurahmon YOQUBOV, 
Qarshi davlat universiteti 

professori

Davlatimiz rahbarining 
joriy yil 21-22-oktabr 
kunlari Qashqadaryo 

viloyatiga tashrifi hududni 
rivojlantirish, aholi 
farovonligini yuksaltirish va 
istiqbolli vazifalarni belgilash 
nuqtai nazaridan muhim 
siyosiy-ijtimoiy voqea boʻldi. 
Zero, tashrif davomida 
bunga asos boʻluvchi koʻplab 
loyihalarga qoʻl urildi, 
kelajak rejalar belgilab 
berildi.

2026-yil 
30-oktabr, 225-son

TA’LIM KAMPUSI –
ZAMONAVIY UNIVERSITET

Dildagi gaplar

Mamlakatimiz yetakchisi “Oʻz” gʻoyasining kino sanʼatidagi ifodasini 
“Oʻzligimizni anglab, oʻz hikoyamizni oʻz ovozimiz bilan dunyoga aytish”, deya taʼrifladi. 
Ekranda ulugʻ ajdodlarimiz bilan birga bugun yonimizda yashayotgan insonlarning ham 

haqqoniy qiyofasi aks etishi kerakligini aytdi.
6 Mezon

Joriy yil 26-oktabr kuni davlatimiz 
rahbarining kino sohasi vakillari bilan 
uchrashuvi ana shu xotiralarni yana 
jonlantirdi.

Muloqotda kinoning yutuqlari ham, 
kamchiliklari ham ochiq aytildi. Menga, 
ayniqsa, sohamizning ichki muam
molarigacha eʼtibor qaratilgani qattiq taʼsir 
qildi. Prezidentimiz kinoni yaxshi koʻrishini 
koʻp bora his qilganman. Bu gal esa uning 
zamirida sanʼatimizning taqdiriga daxldorlik, 
ijodkorning mehnatini tushunish va undan 
munosib natija kutish borligini yana bir karra 
angladim.

Yaxshi umid va katta rejalar bilan 
2006-yil aprelda “Ramz-film” kinostudiya
sini tashkil etganmiz. Oʻsha vaqtdan buyon 
“Oʻzbekfilm” binosida ijara asosida faoliyat 
yuritamiz. Demak, bu dargohdagi yigirma 
yillik hayot koʻz oʻngimizda kechdi. 
2016-yilning oxiri — 2017-yil boshlaridagi 
ahvolni eslash oson emas. Oʻzbek kinosining 
qancha ustalari izi qolgan, xalqimiz sevgan 
asarlar dunyoga kelgan maskan ancha 
ayanchli holga tushib qolgandi. Ochigʻini 
aytaman: baʼzan xorijlik hamkasblarimizni 
bu yerga olib kelishga xijolat tortardik. 
Ularga kino maktabimiz haqida faxr bilan 
gapiramiz-u, uning uyini koʻrsatishga 
kelganda tilimiz qisilardi. Hatto oʻzimizning 
tanishlar bilan ham uchrashuvlarni boshqa 
joylarda belgilashga toʻgʻri kelardi.

2016-yili “Oʻzbektelefilm”da “Saodat” 
serialini suratga olgan kezlarimiz ham 
yodimda. Mediamarkazdagi ish sharoitiga 
havas bilan qarardim. “Oʻzbekfilm”da 
ham shunday imkoniyatlar boʻlsa, qanday 
yaxshi boʻlardi deb oʻylardik. Biz uchun 
bu havasning zamirida oddiy istak — oʻz 
kasbimizga munosib joyda ishlash, butun 
kuchimizni ijodga sarflash orzusi bor edi.

Davlatimiz rahbari 2016-yili Prezident 
etib saylanganidan keyin kino sohasiga 
eʼtibor yaqqol koʻrina boshladi. 2017-yildan 
“Oʻzbekfilm”da qurilish-taʼmirlash ishlari 
boshlangani, keyinchalik studiyaning 
qiyofasi oʻzgarganini bevosita kuzatdik. 
Binolar kapital taʼmirlandi, yangi inshootlar 
va zamonaviy kinopavilyonlar evaziga ishlab 
chiqarish imkoniyati kengaydi. Kechagina 
havas qilgan sharoitimiz oʻz ish joyimizda 
paydo boʻlayotganidan chin dildan quvondik. 

Taʼmirdan chiqqan xonalarga kirganda 
odamning ishlagisi, yangi filmga qoʻl 
urgisi kelardi. Ijodkor uchun bunday ruhiy 
koʻtarinkilikning ham oʻz oʻrni bor.

Bu yangilanishning huquqiy asoslari 
ham izchillik kasb etgan edi. Davlatimiz 
rahbari 2017-yil 7-avgust kuni “Milliy 
kinematografiyani yanada rivojlantirish 
chora-tadbirlari toʻgʻrisida”gi qarorni, 2021-
yil 7-aprelda esa “Kino sanʼati va sanoatini 
yangi bosqichga olib chiqish, sohani davlat 
tomonidan qoʻllab-quvvatlash tizimini 
yanada takomillashtirish toʻgʻrisida”gi 
farmonni imzoladi. Ana shu ikki hujjat 
sohadagi oʻzgarishlarga keng yoʻl ochib 
yubordi. Kino ishlash, texnik imkoniyatlar, 
kadrlar tayyorlash va ijodni ragʻbatlantirish 
masalalariga bir-biriga bogʻliq masala 
sifatida qarala boshlandi.

Kechagi uchrashuvda keltirilgan 
raqamlarning oʻzi ham eʼtibor koʻlamini 
koʻrsatib turibdi: 2016-yilda filmlar olish 
uchun davlat byudjetidan 10 milliard soʻm 
ajratilgan boʻlsa, 2026-yilda bu mablagʻ 
218 milliard soʻmga yetdi. Soʻnggi oʻn yilda 
sohani qoʻllab-quvvatlashga doir ikkita 
farmon va sakkizta qaror qabul qilingani qayd 
etildi. Men rejissyor sifatida bu raqamlar 
ortida suratga olish kunlari, tayyorlangan 
dekoratsiyalar, ish bilan band boʻlgan ijodiy 
guruhlarni koʻraman. Axir har bir film oʻnlab 
kasb egalarining mehnati bilan ishlanadi.

Biz uzoq yillar ana shu kasb egalarini 
yoʻqotib borayotgan edik. Operator, 
sahnalashtiruvchi rassom, pardozchi 
rassom, liboslar boʻyicha rassom, dekorator, 
rekvizitor — ularning har biri kinoning zarur 
ustuni. Tajribali mutaxassis sohadan ketsa, 
uning oʻrnini bir kunda toʻldirib boʻlmaydi. U 
bilan birga yillar davomida shakllangan did, 
sinchkovlik, ish usuli ham ketadi. Ayniqsa, 
tarixiy filmda bitta libosning bichimi yoki 
bir buyumning koʻrinishi butun sahnaning 
ishonarliligiga taʼsir qiladi.

Ishlar koʻpayib, sharoit yaxshilangani 
sari tajribali hamkasblarimiz yana suratga 
olish maydonlariga qayta boshladi. 
Ularning yonida yosh, izlanuvchan, yangi 
texnologiyalarga qiziqadigan mutaxassislarni 
kashf etdik. Ustozning tajribasi bilan 
yoshning gʻayrati uchrashgan joyda ijodiy 
muhit paydo boʻladi. Albatta, kadrlar 
masalasi toʻla hal boʻldi deb ayta olmaymiz. 
Lekin avlodlar oʻrtasidagi bogʻliqlikni tiklash 

uchun imkoniyat kengayganini oʻz ishimizda 
koʻryapmiz.

Kino xodimlari mehnatini moddiy 
ragʻbatlantirish, ish haqi va gonorar kabi 
muhim masalalarga eʼtibor kuchaygani 
ham bor gap. Masalan, 2021-yil 7-apreldagi 
farmon bilan Milliy kinofond xodimlariga 
oylik ish haqi fondining 50 foizi miqdorida 
ustama belgilangan, filmlarning ijodiy va 
texnik xodimlari gonorarini shartnomalar 
asosida mustaqil belgilash imkoni berilgan 
edi. Mutaxassis mehnati qadrlanayotganini 
his qilsa, shu kasbda qolishga, uni yoshlarga 
oʻrgatishga intiladi. Bu masalaning kino 
kelajagiga daxldor jihati ham shunda.

Shu yil iyunda qabul qilingan yana 
bir hujjat haqida alohida toʻxtalib oʻtishni 
istardim. Gap Prezidentimizning 2026-yil 
2-iyundagi “Madaniyat, sanʼat va adabiyot 
sohalarini yanada rivojlantirish boʻyicha 
keng koʻlamli chora-tadbirlar toʻgʻrisida”gi 
farmoni haqida ketyapti. Unda joriy yil 
1-sentabrdan 2036-yil 1-yanvargacha 
asosiy faoliyati kinematografiya boʻlgan 
subyektlarni qoʻshilgan qiymat, foyda, 
aylanmadan olinadigan, yer va mol-mulk 
soliqlaridan, ularda ishlovchi xodimlarni esa 

jismoniy shaxslardan olinadigan daromad 
soligʻidan ozod etish nazarda tutilgan. 
Xususiy kinostudiya rahbari sifatida bunday 
qoʻllab-quvvatlovning ahamiyatini yaxshi 
bilaman. Tejaladigan mablagʻ texnika, 
tayyorgarlik, mutaxassis mehnatiga 
yoʻnaltirilishi mumkin. Bu ijodiy rejalarni 
kengroq oʻylashga asos beradi.

Bunday qarorlardan keyin “Prezidentimiz 
kino sanʼatini naqadar yaxshi koʻradi” degan 
fikr beixtiyor xayolimdan oʻtadi. Chunki 
kinoning iqtisodiy jihatini tushunish ham 
unga mehrning bir ifodasi. Yaxshi gʻoya 
ekranga yetib borishi uchun isteʼdod bilan 
birga vaqt, mablagʻ va ishonch kerak. Biz 
ana shu ishonchni his qilayotganimizdan 
mamnunmiz.

Soʻnggi yillarda milliy kinoda tarixiy 
xotiraga murojaat kuchaydi. “Islom
xoʻja”, “Termiziy”, “Ibrat”, “Avloniy”, 
“Said bilan Saida”, “Muhabbat bahori”, 
“Qoʻqon shamoli”, “Berlin — Oqqoʻrgʻon”, 
“Muqimiy”, “Ilhaq”, “Abdulla Oripov”, 
“Oʻzbek qizi”, “Bahodir Yalangtoʻsh”, 
“Maxtumquli Firogʻiy”, “Oʻzbek arsloni” 
kabi filmlar yaratildi. Bu asarlar orqali 
tariximizning turli davrlari, maʼrifatparvar 
ajdodlarimiz, xalqimizning sinovli yillardagi 

matonati ekranda oʻz ifodasini topdi. Har 
birining badiiy yechimi haqida soatlab 
munozara yuritish mumkin. Muhimi, milliy 
taqdirimizga daxldor katta mavzularga jiddiy 
kirishish imkoni paydo boʻldi.

Prezidentimiz tashabbusi bilan 
ishlab chiqilgan “Tirik tarix” dasturi bu 
yoʻnalishdagi ishlarni yanada kengaytirdi. 
2024-yil 5-iyunda maxsus qaror bilan 
2024-2027-yillarga moʻljallangan dastur 
tasdiqlandi. Uning doirasida 54 ta 
kinoloyihani amalga oshirish belgilangan. 
“Bahodir Yalangtoʻsh”, “Ajiniyoz”, 
“Maxtumquli Firogʻiy”, “Ulugʻ Amir va 
Donna Mariya”, “Oʻzbek arsloni” kabi 
kartinalarning tomoshabinga taqdim etilishi 
bu yoʻldagi amaliy natijalardir. Tarixiy film 
uchun bunday izchil dasturning ahamiyati 
katta: jiddiy tadqiqot, puxta ssenariy va 
murakkab tayyorgarlikni uzoqroq muddatga 
rejalashtirish mumkin.

Meni mamnun etgan yana bir jihat shuki, 
“Ramz-film” jamoasi ham bu ijodiy jarayonga 
hissa qoʻshishga intilmoqda. Keyingi yillarda 
suratga olgan filmlarimiz orasida “Avloniy”, 
“Abdulla Oripov”, “Maxtumquli Firogʻiy” 
biz uchun alohida qadrli. Ular turli davrlarda 

yashagan, ammo xalqning maʼnaviy hayotida 
chuqur iz qoldirgan insonlar haqida. Bu 
shaxslarning hayotiga kirib borganingiz sari 
zimmangizdagi masʼuliyatni kuchliroq his 
qilasiz.

2019-yili ishlangan “Avloniy” filmida 
maʼrifatparvar bobomizning qarashlari, xalq 
kelajagi uchun qaygʻurishi, Afgʻoniston safari 
bilan bogʻliq voqealarga murojaat qildik. 
Abdulla Avloniyning faoliyatini oʻrganish biz 
uchun ham saboq boʻldi: maʼrifat yoʻlidagi 
mehnatning natijasi baʼzan inson umridan 
ham uzoqqa yetadi. Keyinchalik ushbu 
mavzuni serial shaklida davom ettirdik.

“Abdulla Oripov” filmida esa buyuk 
shoirning ijodiy olami, Vatanga muhabbati, 
inson va ijodkor sifatidagi kechinmalarini 
ekranda ifodalashga intildik. Bunday 
qahramonni tomoshabinga yaqinlashtirish 
uchun qalblarga yoʻl topish kerak.

Oʻzbekiston va Turkmaniston ham
korligida ishlangan “Maxtumquli Firogʻiy” 
kinoasari bizga yana bir muhim haqiqatni 
chuqurroq anglatdi: xalqlarning bir-birini 
tushunishida sanʼatning imkoniyati beqiyos. 
Ulugʻ turkman shoirining maʼnaviy olami, 
el-yurt taqdiri haqidagi oʻylari oʻzbek 
tomoshabini uchun ham qadrli. Qoʻshma ijodiy 

jarayon hamkasblar oʻrtasidagi munosabatlarni 
mustahkamlaydi, tajriba almashishga yoʻl 
ochadi. Prezidentimiz qoʻllab-quvvatlayotgan 
madaniy hamkorlikning samarasini biz mana 
shunday ishlarda his etamiz.

Bugun jamoamiz suratga olgan “Shiroq 
jasorati” filmi montaj bosqichida. Bu asarda 
yurtni asrash, tanlangan yoʻlga sodiq qolish, 
Vatan oldidagi burch mavzulariga murojaat 
qildik. Qadimiy qahramon haqida film 
ishlashda uning jasorati bugungi tomoshabin 
qalbiga qanday yetib borishi haqida koʻp 
oʻyladik. Biz uchun Shiroqning tanlovi, 
ichki kuchini ishonarli koʻrsatish muhim. 
Tomoshabin ulugʻ jasorat ortida tirik 
insonning qalbi urib turganini his etsagina 
tarix unga yaqinlashadi.

Tarixiy film ijodkordan alohida halollik 
talab qiladi. Libos va qurol-yarogʻni 
tiklashning oʻzi yetarli emas. Davrga 
xos fikrlash tarzi, odamlar oʻrtasidagi 
munosabatlar, qahramonning tanlovini 
anglash lozim. Shuning uchun tarixchi, 
adabiyotshunos, rassom, ssenarist va 
rejissyorning hamkorligi juda zarur. Davlat 
berayotgan imkoniyat bizni bu talablarni 
yengillashtirish emas, oʻz ishimizga yanada 
jiddiy yondashishga undaydi.

26-oktabrdagi uchrashuvda Prezidentimiz 
aytgan tanqidiy fikrlarni ham ana shu maʼnoda 
qabul qildim. Tomoshabinning didi va talabi 
oʻzgargani, milliy filmlarimiz bu talabga 
hamisha ham javob bera olmayotgani haqidagi 
gaplar har birimizga tegishli. Biz bugun turli 
mamlakatlarda suratga olingan kinoasarlarni 
koʻrayotgan tomoshabin uchun ishlayapmiz. 
Uning vaqti va ishonchini qadrlashimiz 
kerak. “Milliy film” degan jumlaning oʻzi 
bilan odamlarni zalda ushlab turolmaymiz. 
Qahramonning taqdiri qiziqtirishi, voqea 
ishontirishi, ekrandagi tuygʻu tomoshabinga 
yuqishi lozim.

Men uchun uchrashuvdagi muhim 
masalalardan yana biri ssenariy va ijodiy 
jarayonga munosabat boʻldi. Film ustida 
ishlayotganda yangi yechimlar tugʻiladi. 
Baʼzan aktyor topgan bir holat butun 
sahnaning mazmunini teranlashtiradi. 
Shunday jarayonni faqat oldindan tuzilgan 
texnik qolip bilan oʻlchash qiyin. Davlat 
buyurtmasi amaliyotidan subsidiya asosida 
qoʻllab-quvvatlash tizimiga oʻtish, davlatning 
ijodkor va xususiy sektorga hamkor boʻlishi 
haqida bildirilgan yondashuvni shu jihatdan 
muhim deb bilaman. Ijodiy erkinlik bilan 
birga mablagʻ va natija oldidagi masʼuliyat 
ham aniq boʻlishi kerak.

“Oʻzbekfilm” milliy kinokompaniyasi 
loyihalarni tanlash, moliyalashtirish, targʻib 
qilish va tarqatish bilan shugʻullanishi, 
film yaratish esa xususiy sektorga oʻtishi 
belgilangani bizga bevosita daxldor. Yigirma 
yildan buyon xususiy studiyani boshqarib 
kelayotgan inson sifatida isteʼdod va yaxshi 
loyiha uchun teng imkoniyat boʻlishini juda 
muhim deb bilaman. Tanlovning shaffofligi, 
ssenariyning puxta baholanishi, ijodiy 
jamoaning salohiyatiga xolis qaralishi bu 
tizimning natijasini belgilaydi.

Filmning tomoshabinga yetib borishi 
ham alohida mehnat. Suratga olish jarayoni 
tugagani bilan kinoning taqdiri hal boʻlib 
qolmaydi. Namoyish, targʻibot, kinoteatrlar 
bilan hamkorlik va xalqaro bozorga chiqish 
ishlari professional tashkil etilsa, ijodkor oʻz 

asarining hayotini koʻradi. Uchrashuvda aynan 
shu masalalar koʻtarilgani quvonarli. Xolis 
kinotanqidchilikka eʼtibor ham zarur: yaxshi 
tahlil baʼzan oʻzimiz sezmagan nuqsonni 
koʻrsatadi. Uni eshitishga tayyor boʻlishimiz 
kerak.

Mamlakatimiz yetakchisi “Oʻz” 
gʻoyasining kino sanʼatidagi ifodasini 
“Oʻzligimizni anglab, oʻz hikoyamizni 
oʻz ovozimiz bilan dunyoga aytish”, deya 
taʼrifladi. Ekranda ulugʻ ajdodlarimiz 
bilan birga bugun yonimizda yashayotgan 
insonlarning ham haqqoniy qiyofasi aks etishi 
kerakligini aytdi. Oʻqituvchilar, shifokorlar, 
sportchilar, Vatan himoyachilari, tadbirkorlar, 
quruvchilar va yoshlarning hayoti taʼsirli 
filmlar uchun katta mavzu ekani qayd etildi.

“Farzandlarimiz shunday qahramonlarda 
oʻzini koʻrsin, oʻz kuchiga ishonsin, oʻz 
yurtining kelajagiga daxldorligini his etsin!” 
dedi davlatimiz rahbari. Masalaga bunday 
jonfidoyilik bilan yondashuvda ufurib turgan 
Yangi Oʻzbekiston nafasi, “oʻzligimizni 
anglab, oʻz hikoyamizni oʻz ovozimiz 
bilan dunyoga aytish” gʻoyasi jarayonlarga 
oʻzini daxldor bilgan qaysi ijodkorni 
toʻlqinlantirmaydi deysiz?!

Bu fikrlarni men dilimga yaqin oldim. 
Bugungi oʻqituvchi, shifokor, askar, 
tadbirkor, oʻz yoʻlini izlayotgan yoshning 
hayotida qancha dramatik voqea, qancha 
ichki kurash bor. Ularni chuqur oʻrganish, 
samimiy tasvirlash lozim. Kino qahramoni 
tomoshabinning yonida yashayotgan insonga 
oʻxshasa, uning orzusi va tashvishi ishonarli 
boʻlsa, filmdan keyin ham suhbat davom 
etadi. Sanʼatning taʼsiri koʻpincha ana 
shunday boshlanadi.

Uchrashuvda kino xodimlarining dam 
olishi va salomatligiga ham eʼtibor qaratildi. 
“Koʻhinur” sihatgohining ijodkorlar 
ixtiyoriga berilishi, har yili kamida 300 
nafar soha xodimiga bepul sogʻlomlashtirish 
yoʻllanmasi ajratilishi haqidagi tashabbuslar 
— mehnati koʻpincha kadr ortida qoladigan 
insonlarga gʻamxoʻrlikdir. Suratga olish 
maydonidagi mashaqqatni bilgan odam bu 
eʼtiborning qadrini ham tushunadi.

“Oʻzbekfilm”ga kirib kelar ekanman, bir 
paytlar shu bino ham zamonaviy, obod boʻlsa 
deb, havas qilgan kunlarimni eslayman. 
Oʻsha orzularning amalga oshganini koʻrish 
— katta baxt. “Oʻzbekfilm”ning 10 gektarli 
maydonida “Oʻzbekfilm kino shaharchasi” 
barpo etilishi va unga 400 milliard soʻm 
ajratilganini kino sanʼati kelajagiga qoʻyilgan 
poydevor deb bilaman. Shaharchada endi 
amaliyotchi ijodkorlar va talabalarga maydon 
ochishimiz, ularni haqiqiy ish jarayoniga jalb 
etishimiz kerak. Kinoni kitobdan oʻrganish 
bilan birga suratga olish maydonida uning 
masʼuliyatini his qilish ham zarur. Endi 
bu maskanda yaratilayotgan filmlarni ham 
xalqimiz xuddi shunday mamnuniyat bilan 
qarshi olishi uchun ishlashimiz darkor.

Bugun Prezidentimizga milliy kinoga 
koʻrsatayotgan mehri, sohamizga bergan 
imkoniyatlari va ijodkorga bildirayotgan 
ishonchi uchun barcha kinoijodkorlar jamoasi 
nomidan samimiy minnatdorlik bildirgim 
keldi. Bu minnatdorlikni har bir ishimizda his 
etib turishimiz lozim. Zero, bizga bildirilgan 
ishonchga eng munosib javob — xalqimizga 
inson qalbida qoladigan yaxshi filmlar taqdim 
etishdir.

Baʼzan inson bugungi 
oʻzgarishlarning qadrini 
anglash uchun oʻzi har kuni 
kirib-chiqadigan eshik oldida 
bir zum toʻxtab, kechagi kunni 
eslashi kifoya ekan. Men 
uchun “Oʻzbekfilm” shunday 
maskan. Bu dargohning avvalgi 
ahvolini ham, qayta qad 
rostlaganini ham koʻrdik. Shu 
yerda ishladik, filmlar haqida 
oʻyladik, hamkasblarimiz bilan 
ertangi kundan umid qildik. 
Shu bois, Prezidentimizning 
milliy kinoga eʼtibori haqida 
gapirar ekanman, avvalo, 
oʻz hayotimda, jamoamiz 
faoliyatida kechgan 
oʻzgarishlarni yodga olish 
mantiqan toʻgʻri boʻlsa kerak.

